
…Бир йил декабрь. Замҳарир.

Пахтазорни излар эдик.

Бир чигит пахта тополсак,

Кўзга суриб, “сизлар эдик”.

Совуқ жондан ўтиб, уйга

Кетиб қолдик дугоналар.

“Шердор малим” келди уйга,

Балога қолди оналар.

На тушунар бемор ҳолин,

На кексани билар эди.

“Сан партия душмани”, деб

Хўп дағдаға қилар эди.

Қанча туҳмат-маломатни

Юклади у елкамизга.

То далага қайтмагунча 

Бўлмади рўшнолик бизга…

Бу бизнинг болалик, ўсмирлигимиздаги пахта терими билан 
боғлиқ машмашалар эди. Биздан кейинги авлод ҳам худди шун-
дай ҳаёт тарзи билан улғайди, умргузаронлик қилди. Кейин ҳам 
юртимизда бундай турмушу фаолият  давомли бўлди, бўлавер-
ди... 

Фақат 2017 йилдан бошлаб Ватанимизда бундай заҳматли 
болалик, ўсмирликка чек қўйилди. Мамлакатимиз раҳбарининг 
астойдил саъй-ҳаракатлари билан Ўзбе кис тондаги пахта саноати-
да жиддий ўзгаришлар  бўлди. Энг аввало, пахтани етиштириб ва 
йиғиб-териб олишда кечаги кундаги болалар ва ўсмирлар меҳна-
тидан фойдаланишга чек қўйилди. Техникаларни жалб этишга 
эътибор қаратилди. Шунинг дек, оқилона тартиб, манфаатдорлик-
ка асосий эътибор қаратиш, аниқроғи, меҳнатга тўғри ҳақ тўлаш 
тизимини жорий этиш ҳам вазиятни ижобий томонга ўзгартирди. 
Аниқроғи, кейинги йилларда ҳеч ким пахта даласига мажбурлаб 
олиб борилмади, аксинча, одилона манфаатдорлик опа-сингил-
ларимизни ўз-ўзидан пахта даласига етаклаб бораверди. 

– Ҳозир нафақат пахтани, пулниям йиғиб-териб оладиган 
палла, – ярим ҳазил тарзида гап қилди бу борада сўз кетганда 
хатирчилик Сожидахон Турсунова. – Ишлаган ҳақини яхшигина 
олаяпти. Шунинг учун мен ҳам болаларимни қайнонамга обориб 
бериб, шу кунларда тамомила теримчига айландим. Атиги бир 
неча кунда 1 тоннадан ошириб пахта тердим. Турмуш ўртоғи би-
лан чиқиб теримда иштирок этганлар бор. Улар икки-уч баравар 
кўп хирмон тўп лашди. Шунга яраша даромад ҳам олишди. Ахир, 
бу йил терган  ҳар килограмм пахтамизга 1 минг 500 сўмдан оши-
риб ҳақ тўланди-да. 

Мавсумда 20 гектар майдонга уруғлик чигит экиб, пахта 
етиштирган мазкур тумандаги “Ғофиржон Абдухолиқов” фермер 
хўжалигида ҳам иш оқилона ташкил этилгани сабабли атиги етти 

кунда йиллик режа ортиғи билан бажарилди. Би-
ринчи теримнинг ўзидаёқ ҳар гектаридан 50 цент-
нердан ошириб ҳосил олинди. 

– Малоҳат Ҳалимова, Нигора Ҳалимова, Холи-
да Икромова каби чевар келин, қизларимиз куни-
га 200 килограмм, ҳатто бундан ҳам ошириб пахта 
теришди. Шунга яраша олган даромадлари ҳам 
салмоқли бўлди. Лекин далада ҳосил ҳали жуда 
мўл. Ҳадемай иккинчи теримга тушамиз. Бунда 
ҳар килограмм пахтага 2000 сўмдан ҳақ тўлаш ре-
жалаштирилаяпти, – дейди фермер хўжаликнинг 
иш бошқарувчиси Саноатхон Ўринова.

Аслида эса бу жараён, пахта йиғим-теримига 
бундай адолатли  ёндашувлар бутун вилоятда те-
рим суръатининг ошишига йўл очиб берди.  

Масалан, Қизилтепа туманининг чўл зонасида 
кўп йиллардан бери фидокорона фаолият юритиб 
келаётган “Эл-юрт ҳурмати” ордени соҳибаси, 
заҳматкаш деҳқонойим Раънохон Валиева бошқа-
раётган фермер хўжалигида ҳам мавсумда 31,2 
гектар майдонга чигит экилган эди. Ҳозиргача 112 
тоннадан ошириб ҳосил олинди, чўл зонасидаги 
ҳосилдорлик 40 центнерни ташкил этди. Ҳудудда 
ҳали ҳосил мўл, шу боис бугун ҳам йиғим-терим 
ишлари қизғин давом этаяпти. Ўғилой Сафарова, 
Мунира Мирзаева, Сабоҳат Мирбобоева қаби қи-
зилтепалик аёллар, Ҳусния Ҳусенова  етакчили-
гида Самарқанд вилоятининг Пахтачи туманидан 
келган ўнлаб қиз-жувонлар, механизатор Бобур Насимов, сув-
чилар Баҳодир Насимов, Зайниддин Валиев каби фидокорлар  
самарали меҳнат қилиб, катта-катта даромадларга ҳам эга бўли-
шаяпти.

– Жорий йилда хуш мужда бўлиб қалбимизни нурафшон эт-
ган –  мамлакатимизда ишлаб чиқарилган пахта ва ундан тайёр-
ланган маҳсулотларни АҚШга олиб киришга қўйилган тўсиқнинг 
бекор қилиниши  ҳам  фаолиятимиз самарадорлигига кўтаринки-
лик бахш этди, – дейди Раънохон. 

– Болаларсиз, ўсмирларсиз, ўз истак-хоҳиши билан пахта 
терадиганлар иштирокида ҳам мавсумни ўтказса бўларкан-ку, – 
дей ди кечаги куннинг аччиқ заҳматларини бевосита бошидан ке-
чирган карманалик Хосият опа Сафарова бугунги кунлардан қуво-
ниб, ифтихор билан. – Пахта даласига куч ишлатиб эмас, кўнгил 
хоҳиши билан ҳам теримчини жалб этса бўларкан-ку. 

Бу гаплар  фақат Хосият опанинг гапи эмас. 31665 гектар 
майдонга чигит экиб, пахта етиштирган, йиғим-терим ишларида 
жонбозлик кўрсатаётган барча деҳқонларнинг дил сўзлари, чин 
эътирофларидир. 

Салима УМАРОВА.

Навоий вилояти

ҲАЁТБАХШ ЭПОПЕЯ

Ўзбекистон халқ ёзувчиси, Давлат мукофоти 

лауреати Муҳаммад Алининг ўқувчилари доира-

си кенгайиб бормоқда. Бунга Ўзбекистон радио-

си ижодкорлари томонидан тайёрланган тўрт 

қисмли “Улуғ салтанат” аудиокитоби муҳим ҳис-

са қўшди. Эпопея тўрт ой ўқилади. Бугунга қадар 

аудиокитоб икки марта шу йўсинда радио тўлқин-

ларда янгради. Эпопеянинг 2015 – 2019 йиллар-

да “Шарқ” нашриёти томонидан рус тилида тўла 

нашр этилиши ҳам муҳим адабий воқеа бўлди. 

Бундан ташқари, биринчи китоб “Жаҳонгир Мир-

зо” турк тилида Истанбулда (2008) чоп қилинди. 

Эпопеяга бағишланган ўттизга яқин мақола жам-

ланган “Улуғ салтанат васфи” китоби 2017 йилда 

дунё юзини кўрди. Бу сингари нашрларнинг кўп 

бўлиши табиий, чунки эпопея халқимиз тарихи-

нинг Иккинчи Ренессанс даврини ёритиб бергани, 

уни ўқувчиларимиз интиқ бўлиб кутгани, муҳими, 

соҳибқирон Амир Темур ҳаёти ва даврига бағиш-

ланганидадир. 

Халқимиз ҳаётининг улкан бир 
даврини кенг планда ёритиб берган бу 
асар кўлами билан кишини ҳайратга 
солади. Бунда сарҳадлар жуғрофий 
жиҳатдан ҳам кенг. Шу кезга қадар 
адабиётимиз бу қадар кенг қамровли 
асарга эга эмас эди. Шубҳасиз, “Улуғ 
салтанат”дек бадиий полотнолар ўз-
бек адабиётининг кўрки, салмоғини, 
салобатини оширади, унинг бойлигини 
дунё адабиётига намоён этади.

Адиб ўзининг бир мақоласида: “Та-
рих ҳақида ёзиш – икки карра ёзувчи 

бўлиш демакдир”, деган фикрни айтган 
эди. Ҳақ гап. Муаллиф ёзувчи бўлиши, 
айни пайтда катта тарихчи бўлмоғи ке-
рак. Муҳаммад Али тарихни чуқур ўр-
ганди, у ҳақда муносиб ҳаётий ва фал-
сафий хулосалар чиқарди.

Эпопеядан Амир Темур ва унинг 
саройи, ҳарами, маликалар, фарзан-
длари, келинлари, набиралари, ёру 
дўстлари, саркардалари, душманлари, 
турли элларнинг подшоҳлари ҳақида 
тўлиқ тасаввур олиш мумкин. Шуниси 
эътиборлики, бу асар туфайли жуда 

кўп тарихий сиймоларнинг образла-
ри адабиётимизга кириб келди. Та-
рихий сиймолар билан бирга тўқима 
образлар яратилди. Асарни мутолаа 
қилганда образларнинг қайси бири та-
рихий, қайси бири тўқима эканлигини 
фарқлаш мушкул. Аслида ўқувчи бу 
ҳақда ўйламайди ҳам. Яна бир жиҳа-
ти, китобни ўқиган ўқувчи ҳам бадиий 
асардан завқ олади, ҳам кам ўрганил-
ган тарихимиз ҳақида яхши маълумот-
га эга бўлади. 4

ДУНЁГА ЙЎЛ

ФЕЪЛИМИЗДАГИ  ЗИДДИЯТЛАР

АДАБ, ОДОБ ВА ОДАМ

1. ЎЗИНГИЗНИ ТАҚДИР ЭРКАТОЙИ 

ДЕБ БИЛИНГ.

Сўнгги пайтларда сайёрамиздаги атиги 1 
фоиз одамлар фаровон, ҳақиқий роҳат-фа-
роғатда яшашади қабилидаги маълумотлар 
қулоққа тез-тез чалиняпти. Одатда, ўша 1 
фоизлик “тақдир эркатойлари” тоифаси-
га миллиардерлар, катта сиёсатдонлар ва 
машҳур шахсларни киритишади. 

Бироқ, яхшилаб ўйлаб кўрсангиз, ўзин-
гизни ҳам ўша бахти кулганлар сафига 
қўшиш учун барча асосларни топсангиз, 
ажаб эмас. Мана, айрим далиллар:

БМТ маълумотларига кўра, дунё аҳоли-
сининг тенг ярми кунига икки доллар атро-

фидаги даромад эвазига яшайди. 
Инсониятнинг учдан бир қисми эса, 

тирикчилик учун кунига бир доллардан 
камроқ маблағ ишлатишга мажбур.

“Бахтли бир фойиз” аъзоларининг ўр-
тача йиллик даромади эса, йилига энг ка-
мида  34 минг долларни ташкил қилади. 
Бу – кунига тахминан 93 доллар демакдир. 

“Бошқа юртларда пулнинг қадри баланд, 
турмуш даражаси ўзгача”, каби “далиллар” 
билан эътироз билдирсангиз-да, барибир, 
ичингизда “Худога шукр”, десангиз, ажаб 
эмас. Негаки, ҳар ҳолда, турмуш шароити 
бўйича Ер аҳолисининг ҳеч бўлмаганда, уч, 
беш дақиқалик “дуруст” тоифасига киришин-

гиз аниқ. Ҳаётни янада фаровон этишнинг 
йўллари эса сон-саноқсиз. Айниқса, бизнинг 
жаннатмонанд юртимиз шароитида!

2. ҚИЁФАНГИЗ 

СИЗ ЎЙЛАГАНЧАЛИК 

ХУШРЎЙ ЭМАС!

Агар Сиздан, ташқи қиёфангизни ўн-
лик шкала асосида баҳолаш сўралса, ҳеч 
бўлмаганда, еттидан кам бўлмаган рақам-
ни танлашингиз тайин. Аммо, олимлар 
фикрича, одамзот ўз чиройини керагидан 
ортиқроқ баҳолашга мойил. Халқ тилида 
айтганда, “Қора қўнғиз ҳам ўз 
боласини оппоғим, дейди”. 

Ёхуд барчага бирдек тегишли ғаройиб далиллар

Инсон учун ҳануз энг катта жумбоқ ва синоат – Ко-

инот, уммон қаъри ёки сирли ғойиб бўлган тамаддун-

лар ҳам эмас, балки Инсон – унинг ўзидир. 

Бирор нарсани жуда чуқур билишимизни ифода-

ловчи антиқа ибораларимиз бор: “беш бармоқдай 

яхши биламан”, “ер тагида илон қимирласа биламан” 

ва ҳоказо. Очиғини айтганда, бу гаплар билишдан 

кўра, инсоннинг мақтанчоқлиги ва муболағага ўчли-

гини ифодалайди, холос. 

Энг аввало, ўз-ўзимизни яхши билиб олсак, қаний-

ди! Қанча кўп билсак, билмаган нарсаларимиз шун-

чалик кўп чиқаверади. Инсоннинг ўз-ўзини ўрганиш 

(англаш) жараёни, дунё тургунча, охирзамонга қадар 

давом этса, ажаб эмас! Олис галактикалар, чексиз кои-

нотга чиқиб нима ҳам қилардик, ахир, инсон мия сининг 

тузилиши Коинотдан минг чандон мураккаб бўлса! 

Инсон феъл-атворининг қуйида келтириладиган 

айрим қирралари ҳақидаги маълумотлар, балки кўнг-

лингизга ёқмас. Балки, бу фикрлар ҳақиқатдан йироқ 

бўлиб туюлар. 

Ҳар ҳолда, дунёда инсондан мураккаб бошқа мав-

жудотнинг ўзи йўқ-ку.

2

КЛАВИХОНИНГ ЎРТА АСРГА ОИД ҚЎЛЁЗМА 

НУСХАСИ ҚАЙТА НАШР ЭТИЛАДИ

Ўзбекистон маданий меросини ўрганиш, сақлаш ва 
оммалаштириш бўйича Бутунжаҳон жамиятига ўрта асрда 
ижод қилган муаллиф Клавихонинг ноёб асари нусхасини 
яратиш ҳуқуқи тақдим этилди.

У Испанияда китоб чоп этиш даври бошланишидан тах-
минан ярим аср олдин яратилган ва уни нашр этиш бир 
ярим асрдан ке йин амалга оширилган.

Бугунги кунга қадар қўлёзманинг иккита рўйхати маъ-
лум. Иккаласи ҳам Испания Миллий кутубхонасида сақлан-
моқда.

– Бутунжаҳон жамияти раиси Фирдавс Абдухолиқов-
нинг Испанияга ташрифи давомида ушбу ноёб асарларни 
кўриш, шунингдек, Испания Миллий кутубхонаси қўлёз-
малар бўлими директори, Хавьер Докампо Капилла билан 
музокара ўтказиш имконияти яратилди. Ўтказилган музо-
кара натижаларига кўра, Ўзбекистон маданий меросини ўр-
ганиш, сақлаш ва оммалаштириш бўйича Бутунжаҳон жа-

миятига кундаликнинг қўлёзма 
нусхасини яратиш ҳуқуқи берил-
ди”, – дейди "Mueller&Schindler" 
нашриёт уйи Президенти Шар-
лотта Крамер.

Қўлёзма нусхаси Австриянинг 
"Muller & Sсhindler" нашриёт уйи 
ва Ўзбекистон Миллий медиа 
ассоциация си билан ҳамкорлик-
да нашр этилмоқда.

Эслатиб ўтамиз, Ўзбекистон тарихи ва унинг буюк шахс-
ларига бағишланган ажойиб асарларни қайта нашр этиш 
лойи ҳаси Ўзбекистон маданий меросини ўрганиш, сақлаш 
ва оммалаштириш бўйича Бутунжаҳон жамияти фаолияти-
нинг янги йўналиши  ҳисобланади.

ЎзА

Давоми, бошланиши 1-саҳифада

Раҳматжон 1908 йил 7 апрелда Бу-
хоро шаҳрида йирик савдогар оиласида 
дунёга келган. Отаси Авазжон ўз вақти-
да Бухоро амирлигининг юқори лаво-
зимли амалдорларидан 
бўлган ва 1912 – 18-йил-
лари Чоржўй божхона-
сида масъул лаво зим да 
ишлаган. Раҳмат жон ака-
си Муҳаммад жон билан 
дастлаб Бухоро шаҳрида 
эски мактаб ва мадраса 
таълимини олди, араб, 
форс тилларини мукам-
мал ўзлаштирди. Ко-
гондан махсус муаллим 
ёллаб рус тили ва адабиёти, Европа 
мусиқа санъати сирларини ўрганади. 
Улар ёшлигидан амакилари (отасининг 
туғишган акасининг ўғиллари), кейин-
чалик БХР ҳукуматида йирик мансаб-
ларда бўлган Мусожон ва Мухтор 
Саиджонов орқали жадид тараққий-
парварлари ғоя лари таъсирида улғай-
ди ва “Ёш бухороликлар” ҳаракатига 
бош қўшди. 

1922 йил сентябрда Раҳматжон 
ва Муҳаммаджон Авазжоновлар ҳам 
БХСР томонидан Германияга таълим 
олишга юборилди. Улар дастлаб бошқа 
бухоролик ёшлар қаторида Германия-
нинг Кёслинг шаҳридаги педагогика 
мактабида таълим олади. Раҳматжон 
мактабни тугатгач, Зарау шаҳрида жой-
лашган “Прусс текстил индустрияси 
Олий мактаби”нинг текстилчи-кимёгар 
йўналишида таҳсил ола бош лайди. 
1928 йил июл ойида олий маълумот 
тўғрисидаги дипломни қўлга киритган 
Раҳматжон СССРга қайтади. 

Раҳматжон Авазжонов ўқишнинг 
сўнг ги йили Зарау шаҳрида гўзал не-
мис қизи Эльза Прагер билан танишиб, 
уни севиб қолади. Афтидан уларнинг 
расман оила қуриш тараддудига туш-
ганини сезиб қолган совет хуфялари 
Раҳматжонни босим ёки алдов йўли 
билан Москвага олиб келади. Унинг 
1928 йил ёзи сўнгида 8 кун давомида 
Москва шаҳрида қамоқда сақлангани, 
акаси Муҳаммаджоннинг уйига бор-
масдан аввал ҳукумат раҳбари Фай-
зулла Хўжаевнинг қабулига кириши 
ҳам юқоридаги фикри мизни асослаши 
мумкин. Шундан сўнг Раҳматжон Мо-
сква шаҳрида қолиб, дастлаб шаҳар-
даги “Эркин меҳнат” тўқимачилик фаб-
рикасида, 1930 – 1935-йилларда эса, 
Петр Алексеевич номидаги Москва 
чарм ишлаб чиқарувчилар уюшмаси 
лабараториясида фаолият олиб бора-
ди. Айни пайтда Германиядан аёли ва 
фарзандини олиб келиш ёки уларнинг 
олдига бориш учун рухсат олиш мақ-
садида совет ҳукумати масъ ул идо-
раларига тинимсиз мурожаат этади. 
1930 йилдан Германия элчихонасига 
қатнайди. Германиядан Элза ҳам Раҳ-
матжонга муҳаб бат изҳорига тўла севги 
мактубларини битиб, 1928 йил кузида 
дунёга келган фарзандлари Анхимнинг 
сурати билан ҳар ой хат йўллар эди. 
Хуллас, дунёнинг қарийб учдан бири-
ни эгаллаган шўролар мамлакатида 
икки севишган қалб учун жой топил-
мади. 1935 йилга келиб севган ёри ва 
фарзандини қайта кўришдан умидини 
узган Раҳматжон Тошкентга қайтади. 
Тошкент текстил комбинатда цех бош-
лиғи, муҳандис бўлиб иш бош лайди...

1937 йил 4 сентябрь куни Раҳмат-
жон Авазжонов ЎзССР ЖК 60-(ак-
сил инқилобий ташвиқот), 67-(ак-

силинқилобий ташкилотга аъзолик) 
моддалари билан айбланиб қамоққа 
олинади. У яшаётган Тошкент текс-
тилкомбинатининг 3-ётоқхонаси, 9-хо-

нада тинтув ўтказилиб, 
паспорти, Германияда 
олган дипломи, хатлар, 
12 та сурат, ҳатто шахсий 
буюмлари, уйдан топил-
ган 30 сўм пул ҳам да-
лолатнома асосида олиб 
кетилади. Унинг эндигина 
ёшига тўлган қизи Свет-
лана билан қолган турмуш 
ўртоғи, Ўрта Осиё дав-
лат университети (САГУ) 

кимё факультети, 5-курс талабаси Ели-
заветага на тушунтириш берилади, на 
бир тийин пул қолдиришади...

1937 йил 5 сентябрь куни илк 
сўроқда асосан Раҳматжон Авазжо-
новнинг Германияга бориши, кимнинг 
пулига ўқигани билан қизиқишади. 
Бироқ 1937 йил 17 сентябрь куни 
чиқарилган қарорда 1922 – 1927-йил-
ларда Германияда ўқиган, “Туркис-
тон” аксилинқилобий ташкилоти 
аъзоси, Германияга ишловчи жосус, 
СССРга 1927 йил жосуслик мақсади-
да келган деб, ЎзССР ЖКнинг 60-(ак-
силинқилобий ташвиқот), 62-(аксил-
совет тарғибот) моддалари билан 
айбли деб топилади.

1937 йил 18 декабрь сўроқда эса, 
1922 – 28-йиллар Германияда тузил-
ган “Озод Туркистон” ташкилоти аъ-
зоси, 1933 йил СССРдаги Германия 
элчихонаси ходими Леманга жосуслик 
материаллари етказиб турганлиги ёзи-
лади. Ваҳоланки, унинг нима мақсадда 
элчихонага қатнагани юқорида айтил-
ди. Шундан сўнг Ички ишлар халқ ко-
миссарлиги давлат хавфсизлиги бош-
қармаси 3-бўлими ходими, лейтенант 
Георгий Затуранскийнинг 1937 йил 20 
декабрь куни имзолаган қарорига бино-
ан Раҳматжон 1906 йил туғилган ва 1927 
йилдан Москвада яшайди каби нотўғри 
маълумотлар билан уни ЎзССР ЖКнинг 
57-1 (ватанга хиёнат, ҳарбий ва давлат 
сирларини сотиш, шпионаж), 62 (аксил-
совет тарғибот), 67 -(аксилинқилобий 
ташкилотга аъзолик) моддалари асоси-
да айбли деб топилади. Кўриниб туриб-
дики, терговчининг мақсади ҳар қандай 
йўл билан бўлмасин Раҳматжон Авазжо-
новни ашаддий жиноятчига чиқариб уни 
маҳв этишдан иборат бўлган.

Раҳматжоннинг айблов баённома-
си 1937 йил 6 декабрда ЎзССР НКВД 
раҳбари Дереник Захарович Апре-
сян, 1938 йил 5 октябрда СССР Бош 
прокурори ўринбосари томонидан 
имзоланади. Иш 1938 йил 9 октябр-
да машъум “учлик” томонидан кўриб 
чиқилади. Раҳматжон ЎзССР ЖКнинг 
57-1 (ватанга хиёнат, ҳарбий ва дав-
лат сирларини сотиш, шпионаж), 58 
(қуролли қўзғолонга ҳаракат), 64 (Со-
вет давлатига қарши теракт), 67 - (ак-
силинқилобий ташкилотга аъзолик) 
моддалар билан айбдор деб топилиб 
отувга ҳукм қилинади. Ҳукм 9 октябр-
да ижро этилади... 

Сталинча қатағонларнинг фош эти-
лиши жараёнида Раҳматжон Авазжо-
новнинг иши ҳам қайта кўриб чиқилди 
ва 1957 йил 20 сентябрда СССР Олий 
Судининг ҳарбий коллегиясининг қаро-
рига биноан у оқланди...

Баҳром ИРЗОЕВ,

тарих фанлари бўйича 

фалсафа доктори

ҚАТАҒОН ҚУРБОНЛАРИ

СОХТА 

АЙБЛОВ БИЛАН...

Шундай бир тажриба ўтказилди: бир 
гуруҳ кўнгиллилар фотосуратга олиниб, 
сўнгра бу суратларга компьютердаги “фо-
тошоп” дастури ёрдамида “жило” берилди. 
Суратлар бир неча нусхада бўлиб, улардан 
биттаси асл ҳолида қолдирилди. Сўнгра 
қатнашчиларга ишлов берилган суратлар 
орасидан асли, яъни ўзгартирилмаганини 
топиш буюрилди. Амалда барча кўнгилли-
лар “пардоз” бериб, “силлиқланган” сурат-
ларни ўзларининг асл қиёфаси сифатида 
кўрсатди. “Бошқаларнинг асл суратини 
топинг”, деган талабга жавобан эса, ишлов 
берилмаган суратни дарров аниқлашди. 

Хулоса шуки, биз ўзимизни амалдаги-
дан ҳам ортиқроқ чиройли, деб тасаввур 
этамиз. (Эстрада хонандаларининг афиша-
даги ялтироқ сурати билан ўзининг ҳақиқий 
башарасини солиштирсангиз, баъзан “ер 
билан осмонча” фарқни кўриш мумкин!) 

“Ҳусни Юсуф” бўлмаса-да, ҳар ҳолда, 
Яратган ато этган чеҳра ва қадди-қоматга 
розилик ёки кўникиш ҳисси – инсоннинг та-
биатида бор. Йўқса, ўзидан кўнгли тўлмаган 
одам хижил бўлавериб, турли касалликлар-
га чалиниши ҳеч гап эмас. 

Бошқалар чиройини баҳолашда эса, 
анча объектив (ҳаққоний) ёндошамиз. 

3. ҲАММАДАН АФЗАЛМИСИЗ?

Атрофдаги инсонлардан ўз шахсия-
тингиз ҳақида ҳамма вақт яхши баҳо олиш 
– жуда мушкул ва деярли имконсиз иш-
дир. Қолаверса, ҳаммага бирдек ёқишга 
уринишдан ҳам кўра аҳмоқона истакнинг 
ўзи йўқ! Кимгадир ёқасиз, кимгадир эса – 
йўқ. Мабодо, бирортага ёқмасангиз, осмон 
узилиб, ерга тушмас. Қолаверса, ўзингизга 
ўзингиз ёқасиз-ку, шундай эмасми? 

Агар қадр-қиммати топталса, одам ран-
жийди. Нега? “Қилган яхшилигимни билма-
ди, мендек одамнинг қадрига етишмади”, 
деса керак-да. Оч қолиш, машаққат чекиш, 
касал бўлиш ва айниқса, ўлимдан қўрқамиз. 
Нега? Ахир, бу ҳаётда сабабсиз ва абадий 
нарсанинг ўзи йўқ-ку? 

Баъзан бошга тушажак мушкулот инсон 
учун хайрлик натижа келтириши ҳам мум-
кин. Масалан, “Бирор бандасини Аллоҳ та-
оло камбағаллик ёки касалликка гирифтор 
қилиб қўйган бўлса, билингки, уни гуноҳла-
ридан покламоқчи бўлибди (Дайламий ри-
вояти), “Қайси бир банда уч кун касал бўл-
са, онасидан энди туғилгандек гуноҳлардан 
фориғ бўлади” (Табароний ривояти), “Исит-
ма гуноҳларни бамисоли дарахт баргларини 
тўкканидек тўкади” (Ибн Қонеъ ва Бухорий 
ривоятлари) каби ҳадислар бор.

Шуларга қарамасдан, мушкулотларга 
тоқат йўқлиги, айниқса, ўлишдан қўрқиш 
– инсоннинг ўз-ўзига ўта юксак баҳо бе-
ришининг натижаси экан. Яъни инсон 
феъл-атвори, қилмишлари ва гуноҳ-са-
вобларидан қатъий назар, ўзини негадир, 
ўзгалардан афзалроқ, деб ҳисоблайди. 

Мос равишда, ҳаётда роҳат-фароғатга бо-
шқаларга қараганда ўзини ортиқ ҳақлироқ, 
деб ҳисоблайди. Шу ўринда болалик даври-
миздаги бир ҳолат эсга тушди: илгари қи-
шлоғимизда “туғилган кун” деган маросим 
деярли йўқ эди. Тахминан ўтган асрнинг 
70–80-йилларидан бошлаб пайдо бўлди. 
Аввалига айрим келинчаклар ёш боласи-
нинг “туғилган куни”ни ўтказарди, кейин-
роқ бу одат бир-икки катталарга ҳам ўтди 
(демак, янги одатни “бошқа юрт”лардан 
тушган келинчак лар олиб келган). “Туғил-
ган кун” қиламан, деган ўртоғимизга: “Сен 
буюк алломамидинг, туғилган кун қилсанг? 
Туғилган кунингни кимга кераги бор?” дея 
ҳангома қилганимиз эсимда. Чиндан ҳам, 
ўз туғилган кунини нишонлаш – ўзини-ўзи 
улуғлаш, дегани эмасми? Истайсанми-йўқ-
ми, “туғилган куни” дастурхон соҳиби ҳақи-
да илтифотлар, яхши гаплар, тилаклар ай-
тилади. Бошқа пайтда у ўзи ҳақида бундай 
юксак фикрларни умуман эшитмаслиги ҳам 
мумкин. 

Ўз шахсиятига баҳо бериш борасида 
«Scientific American» журнали аҳолининг 
турли қатламлари ўртасида қизиқарли 
сўров ўтказди. Натижалар ғаройиб: ҳайдов-
чиларнинг 93 фоизи ҳамма соҳада ўзлари-
нинг барчадан зўр эканликларини таъкид-
лашган. Ўқитувчиларда эса, бу кўрсаткич 94 
фойизни ташкил этди. Қолган тоифаларда 
ҳам натижалар бундан кам эмас. Асосий 
хулоса – инсонлар ўз-ўзларини юксак баҳо-
лашади! 

“Қорнимга эмас, қадримга йиғлайман”, 
деган гап бор. Тўғри, одамни қадри, му-
ваффақиятлар, роҳат-фароғати, албатта, 
қизиқтиради. Аслида, одамзотни айнан 
“қорин ғами” кўпроқ қизиқтиради! Ўзига 
тегишли шу каби  масалалардан муайян 
даражада кўнгли тўлсагина, сўнгра бошқа-
лар манфаати тўғрисида ўйлаши мумкин. 
“Қорни тўқнинг қорни оч билан нима иши 
бор” сингари иборалар бежиз ўйлаб топил-
маган-ку. 

Инсон руҳиятининг ғаройиб хусусият-
ларидан бўлмиш “ўзини юксак баҳолаш” 
(тўғрироғи, “ўз-ўзини алдаш”) туйғуси бе-
жиз берилмаган. Негаки, ўзи ҳақидаги асл 
ҳақиқатни теран англаш – руҳиятнинг ма-
жруҳланиши, яъни чуқур депрессияга олиб 
келиши мумкин. Шу боис, агар руҳий соғ-
лиғингизни асрамоқчи бўлсангиз, ўзингиз-
ни истеъдодли, доно ва ҳаммадан чиройли, 
деб ҳисоблашда давом этаверинг! 

Ҳатто энг ашаддий жиноятчилар ҳам 
ўз шахсиятига жуда юқори баҳо беради. 
Масалан, шафқатсиз, баттол, муттаҳам, 
виждонсиз... ва ҳоказо қусурларга эга 
бўлганлар ўзларига айнан тескари (“му-
лойим”, “андишали”, “ҳалол”, “виждонли” 
деб) баҳо беришига нима дейсиз?! Бу фи-
крлар шунчаки назария эмас, балки кўплаб 
тажрибаларда исботланган далиллардир. 

Умри давомида кўплаб бегуноҳ одам-
ларнинг қонини тўккан ашаддий бир жи-
ноятчи, ўз кундалигига: “Менинг қалбим 
доимо эзгулик, меҳр-шафқат ва яхшиликка 

тўла эди”, деб ёзган. Бу сафсаталарни би-
тишга ҳеч ким уни мажбурламаган, ўлими 
олдидан айтган кўнгил иқрори ана шундай!  

Кўҳна мақолда айтилганидек, “Қочган 
ҳам Худо, дейди, қувган ҳам...”

4. АБАДИЙ ЯШАШНИ 

ИСТАЙСИЗМИ?

Агар юқоридаги бандларни ўқиш даво-
мида кайфиятингиз бузилган бўлса, қуйида 
яхши маълумот ҳам бор: Сиз – абадий яша-
шингиз мумкин.

Гап, “квант боқийлиги” ҳақида боряпти. 
Динда-ку, бу масала аллақачон аниқ-рав-
шан баён этилган. Энди квант физикаси, 
фалсафа, тиббиёт, биология каби турли 
соҳа олимлари ҳам узоқ илмий изланиш-
лар натижасида шу фикрни тасдиқлашга 
ҳаракат қилишмоқда. Содда қилиб айтган-
да, дунёдан ўтгач, инсондан ҳеч бўлмаганда 
Хотира қолади-ку! 

Хотира – нима ўзи? Хотирани чопиб, 
куйдириб ёки ерга кўмиб бўлмайди.   

Биринчидан, Борлиқ — чексиз  кўп (па-
раллел) дунёлардан ташкил топган экан, 
шундай бир шароитда, инсоннинг ўлиб, 
буткул йўқ бўлиб кетишидан қандай ман-
тиқ бор? Инсоннинг руҳи ва шахсияти янги 
(масалан, энергетик) шаклга ўтиб, бош қа 
ёндош дунёда яшашда давом этади! Динда 
ҳам, Аллоҳ яратган “ўн саккиз минг олам” 
ҳақида қайдлар бор.

Иккинчидан,  инсон думғазасида ҳар 
қандай шароитда ҳам йўқ бўлиб кетмайди-
ган ўта мустаҳкам ва сирли зарра борлиги 
илмий тадқиқотларда аниқланган. Бу зарра 
қайнатганда, болға билан янчиб-туйганда, 
ҳатто, ядровий портлаш марказида қолган 
тақдирда ҳам, ўз хусусиятини йўқотмас 
экан. Демак, бу заррада инсон ҳақидаги 
барча “кодлар” бежизга сақланмайди. 

Ақлли одам учун инсон умри абадийли-
ги ҳақидаги белги-аломатлар тўлиб-тошиб 
ётибди: масалан, нега ўтган буюк зотларни 
эслаймиз? “Ўтган – ўтиб кетди. Энди, фақат 
бугунни кўриш керак”, демаймиз-ку. Шу-
нинг ўзи ҳам – абадийлик эмасми? 

Шундай экан, асосий масала – умрнинг 
ҳар бир дақиқасидан унумли фойдаланиш, 
боқий дунёга рихлат қилгач, кейинги ҳа-
ётни қандай “ташкил этиш” масаласига 
янада жиддийроқ ёндошиш кераклиги аён 
бўлади! 

5. “МУТЛОҚ БАХТ”ГА 

ЭРИШИБ БЎЛАДИМИ?

Олдингизга улуғ ният-мақсадларни қў-
йиб, уларга эришиш учун астойдил ҳаракат 
қилсангиз – яхши. Аммо вақти келиб, ҳам-
ма муаммоларни ҳал этсангиз, орзу-ниятла-
рингизга эришгач, мутлоқ бахтли бўламан, 
дея ўйлаш, кам деганда соддалик бўлар 
эди. Ҳеч қачон ундай бўлмайди!

Муаммоларнинг аксарияти моддий 
аҳволингизга ҳам, соғлиғингизга ҳам мут-
лақо боғлиқ эмас. Яъни беҳисоб пулингиз 
бўлса, куч-қувват ва соғлиқда паҳлавонлар-
дан қолишмасангиз, шулар билангина бахт-
ли бўлиб қолмайсиз...

Бахт, омад, ҳаёт лаззати ва ундан қо-
ниқиш ҳақида ҳар бир инсоннинг ўз ўлчови 
бўлади. Одам ана шу ўлчовлар даражаси-
дан ортиғини тасаввур этиши мушкул. Шу 
“даража”, қайсидир маънода унинг учун 
ўзгармас меъёр, намуна (эталон) бўлиб 
қолаверади. Ҳатто кутилмаганда бошига 
“осмондан” миллионлаб доллар ёғилса ёки 
қирқ йиллик ҳижрондан сўнг суюклисига 
эришганида ҳам, бу тасаввур ўзгармайди! 
Яъни муайян вақтдан сўнг, ҳар қандай бахт 
ва омаднинг ҳаяжонлари сўнади, инсон 
буни юз бериши табиий бир ҳолат сифатида 
қабул қила бошлайди. Ҳаммасига кўникиб 
кетади.

Бахт — астойдил интилишлар нати-
жасида келувчи мутлақ, якуний, тугал ҳо-
лат эмас (бизнингча, бундай ҳолат фақат 
жаннатда бўлади!), балки ўта нафис ва 
мураккаб жараён. Унинг тараққиёти ёки 
янада “авж олиши”ни башорат қилишнинг 
имкони йўқ (Бахтга “эришиш”, ёки бахтни 
“топиш” мумкин. Лекин, “бахти тараққий 
этди”, ёки “бахти ривожланди” каби ибо-
ралар – ғайриоддий). Кимдир бир бурда 
қаттиқ нон топиши, кўзи кўриб, ҳаводан 
нафас олиб туришини “бахт” деса, яна 
биров, қўша-қўша машиналари, мил-мил 
бойлиги бўла туриб, “бахтсиз”лигидан но-
лигани-нолиган...

Ҳатто, фожеа ва бахтсизлик ҳақида ҳам 
шундай фикрни айтиш мумкин! Фаранг му-
тафаккири Вовенарг ибораси билан айтган-
да, “Қулликнинг даҳшатли томони шундаки, 
ҳатто у, қўлидаги кишанга ҳам меҳр қўя 
бош лайди”...

 Хулоса шуки, Инсон – ҳар қандай ҳолат-
га ғоятда кўникувчан мавжудотдир.

6. ХОТИРА — ЎЗ-ЎЗИНИ 

АЛДАШ ДЕМАК.

Албатта, бу иқрор ҳам қулоққа ёқмайди, 
лекин, афсуски, бу – бор гап. Реал ўтмиш, 
аслида биз хотирлагандан кўра бутунлай 
ўзга воқелик саналади. Ўтмишни асл ҳоли-
ча, бутун тафсилотлари билан эмас, балки, 
ўзимиз истаган кўринишда эслаймиз. Тарих 
китобларининг вазият тақозосига кўра, қай-
та-қайта ёзилиши сабаби ҳам шунда. 

Хотира — миянинг қайсидир бурчагида 
чанг босиб ётган эски фотоальбом эмас! Ин-
сон тирик экан, хотиралар муттасил емири-
либ, ўзгариб ва қисман қайта тикланиб бо-
раверади. Ахир, атрофда инсон хотирасига 
таъсир кўрсатувчи омиллар сон-саноқсиз.

Очиғини айтганда, бунда инсоннинг 
“айби” йўқ. Негаки, ҳамма нарсани худди 
видеокассета тасмасидек хотирада бека-
му кўст сақлаб қолиш қобилияти инсонга 
берилмаган. Мутахассисларнинг фикрича, 
биз ўз ҳаётимиздаги воқеаларнинг атиги 
4-5 фоизинигина эслай оламиз. Инсоннинг 
истеъдодига қараб, бу кўрсаткич бироз ба-
ландроқ бўлиши мумкин. 

Агар инсон унутувчан бўлмаганида, илк 
пайғамбар – Одам атонинг ўгитларини “қу-
лоққа қуйиб”, ҳақ йўлдан оғишмай яшаган 
бўларди. Ваҳоланки, диний манбаларда ёзи-
лишича, Ер юзига инсонларни тўғри йўлга 
бошлаш мақсадида жами 124 минг нафар 
пайғамбар юборилган. Мана шунинг ўзиёқ 
инсоннинг нақадар унутувчан – “фаромуш-
хотир” эканлигини яққол кўрсатиб турибди.

Буни исботлаш мақсадида, америкалик 
олимлар узоқ давом этган тажриба ўтказишди. 
«Challenger» шаттли (космик кема) ҳалокатига 
гувоҳ бўлган одамлар гуруҳидан кўрганлари 
ҳақидаги таассуротларни ёзиб бериш сўралди. 

Орадан уч йил ўтгач, худди ўша гуруҳ 
аъзоларига яна худди савол билан мурожа-
ат қилинди. Натижалар жуда ғаройиб бўлди: 
бир воқеани турли вақтда икки марта баён 
қилинган матнларда “ер билан осмонча” 
фарқ бор эди! Тўғрироғи, маълумотларда 
деярли бирорта умумийлик кўринмади. 
Ҳатто бир йигит, уч йил бурун ўзи ёзган 
матннинг ҳақиқийлигига шубҳа ҳам қилди... 

Ажабки, хотирамиз “архиви” ўзидаги маъ-
лумотларни вақт ўтган сайин “ўзгартириб” 
(таҳрир қилиб) юзага чиқарар экан. Шоирнинг:

Йиллар йўнар, йиллар ювар 

дилда дардни,

Ранги кетар ҳар қандайин 

муҳаббатни – 

деган сатрларида балки инсон хотирасининг 
“беқарор”лиги ҳам назарда тутилгандир?

Бахтиёр ҲАЙДАРОВ,

Ўзбекистон Ёзувчилар уюшмаси 

аъзоси

ФЕЪЛИМИЗДАГИ ЗИДДИЯТЛАР
Ёхуд барчага бирдек тегишли ғаройиб далиллар

Айни кунларда Адиблар хиёбони ёшлар 
билан гавжум. Ижодкорларнинг ҳайкаллари 
пойида ўтказилаётган маънавий-маърифий 
тадбирлар олий таълим муассасаларининг 
дарс жараёнларида, назарий ва амалий 
машғулотларида ўз самарасини бермоқда. 
Низомий номидаги Тошкент давлат педаго-
гика университети талабалари навбатдаги 
тадбирларда иштирок этишди. Маърифат-
парвар олим, моҳир педагог Абдулла Авло-
ний ҳаёти ва ижодига бағишланган кечада 
талабалар буюк алломалар Навоий ва Бобур 
ғазалларидан ўқишди. 

ЁШЛАР АДИБЛАР ХИЁБОНИДА

Абдулла Авлоний олиб борган маърифий 
ишлар, яратган педагогик-услубий қўллан-
малар ҳақидаги маълумотларга эга бўлишди. 
Тадбирда Ватанни мадҳ этувчи куйлар янгра-
ди. Шунингдек, Озод Шарафиддинов ҳайка-
лида Ўзбекистон журналистика ва оммавий 
ком муникациялар университети, Бердақ 
ҳай кали пойида Тошкент  педиатрия тиббиёт 
инс ти тути талабалари иштирокидаги тадбир-
лар ҳам қизиқарли ўтди..

Наргиза АСАДОВА,

Ўзбекистон Ёзувчилар уюшмаси 

ходими

                  * * *

Жимжит кеча, ёлғизоёқ йўл,
Оғироёқ ўйлар жонимда.
Қайтаяпман ёнингдан буткул,
Энди қайтмас бўлиб ёнингга.

Юрагингни қандай кўрдим мен,
Сотдимикан уни саслари,
Ё шафқатли очиқ чеҳранинг
Кўп бешафқат ёпиқ ростлари? 

Умр бир дам эди, аямай, 
Бир умрга айланди бу дам.
Хабар олсин ҳолингдан қандай,
Ўз ҳолидан бехабар одам?  

Жуфтлашолмас ёлғизоёқ йўл,
Туташмайди сенинг йўлингга –

Туғса ҳамки оғироёқ ўй,
Чинқирса ҳам сенинг тўғрингда.

Кўнглим чўкар тирмашмай хасга, 
Юрагингни кўриб қўйдим мен! 
Сира қайтмас бўлиб ёнингга,
Қайтаяпман ёнингдан беун.

                         * * *

Мана, кўр, мен эмас, ер-осмон қалқир,

Қимир этганим йўқ, тўрт томон қалқир,

Жиммиз, увлаб ўзин ҳар ён урган не?

Балки ичда уммон ё гумон қалқир.

Йўқ, маломат тошин отмас бу жимлик,

Сирни яширмас ё сотмас бу жимлик,

Ё ҳамдард бўлолмас, ўзлиги унут,

Ё ўз қаърига жим ботмас бу жимлик.

Сўзсиз, тиғсиз жангда бунча холислик,
Холис жимлик ичра бунча ғализлик,
Ҳамнафас оламим, ҳамнафас умрим,
Ҳамнафаслик ичра бунча олислик.

Юраги бўм-бўш-ку, ахир, ҳамманинг, 
Калтакланган итдай оғир тананинг,
Бунча юки оғир, овози баланд
Ҳеч нима, ҳеч нима, бу ҳеч ниманинг... 

          * * *

Ёриқ пешонамда 
энг ёруғ битик,
Чандиққа битилган исминг 
ёртими?
Нега қисматимга 
боқолмайсан тик,
Шу эски чандиқлар 
исминг ёрдими?
Сени 
юрагимга битганман, ахир,  
Ҳар лаҳза 
учмоққа шайланган Жонқуш.
Тўхта, 
кўзларимдан ўқиб кўргин сир:
(Сенсиз)
Битиклари ғиж-ғиж 
ҳаётим бўм-бўш!
Сендан кетсам, 
сенга ошиқдим тинмай,

Оёқларим синса, 
қанотим ўсди. 
Инон, шубҳа қилмай, 
инон, ўкинмай,
Ой сира йитмади, 
булутлар тўсди.
Кўзим ёшларида
кўринар аксинг,
Лабим хандалари –

ўтмишдан бир туш.

Вайрона қалбимга 

кўмилган ганжим.

(Наҳот)
Кўнглингга қўл солсам, 
ҳовучим бўм-бўш!

                    * * *

Вафо кутдим, кўнглим ойнаси узра
Аёз чизиб кетган омонат гулдан.
Ризқим – ишқим эди, Лавҳи Маҳфузда
Гуноҳу савобим битилган ундан.

Қиёматдан бурун Маҳдий ҳисларим
Дажжол истак-ла жанг қилди беомон.

Ўзимни ўзимдан поклаш истагим

Энг тирик ҳислардан ундирди товон.

Мен жон сақлаш учун кавшаб юрибман

Ҳисларнинг жасадин. Кечирар Миғфар. 

Умидвор боқяпсиз, кўриб турибман,

Сизга ҳаром, ахир, ўлакса ҳислар.

                   * * *

Ўзгалар энтикиб ҳидлаган сўзнинг
Тикани кўксингга санчилса, чида!

Мажнуннинг Лайлига боққувчи кўзи

Ҳар гулга Лайли деб термилса, чида!

Чида, қўлингдаги эркни ғижимлаб,

тутқун юрак томон ота билмасанг,

ўзингни ўзингга бутунлай жамлаб, улоқиб

ва ташлаб кета билмасанг?

Юракдан кечирган изтиробларни

юракдан кечириб, қолгинг келганда,

“Сен кучлисан!” деса эрк шамоллари,

Ожизу бахтиёр бўлгинг келганда,

Чида, бегонадай боқиб умрингга,

изла малол ичра бир бемалоллик,

беҳоллик ичра ҳол топгин ўзингга,

тийилган тан ичра топиб ол шодлик!

Чида, ўрганиб ол дарддан унишни,

Чида, бебахтликдан оғир келса бахт!

Ўрганмоғинг учун бахтли бўлишни,

Сен бахтли қилишни ўрганмоғинг шарт!

          КУЗГИ БОҒ

Учаётган хазон эмас, йўқ,

Ҳар тарафда ўйнар лахча чўғ.

Пуфлаб ўйнамоқда шўх еллар,

Замин ёнар, дарахтлар ёнар.

Ерга тушиб келгандай – ювош,

Кимлигини унутган қуёш.

Чўғлар аро, оловлар аро

Совиб борар тобора ҳаво.

ОЙДИННИСО

Эрпўлат БАХТ

Маъруфжон ЙЎЛДОШЕВ

  УЧИНЧИ РЕНЕССАНС

Азал бобо юртнинг кенгдир майдони,
Бағрида бир маъсум бахт топур авлод.
Шамолдек эсса ҳам давр сурони,
Маърифат чамани мангудир обод.
Мангу қадди ростдир Хоразмий бобо
Илм нури ила тиклаган ҳайкал.
Беруний, Форобий устурлобида
Ўзбегим беради дунёга сайқал.
Тобора кенгаяр то олам қадар
Учинчи Ренессанс – Ўзлик майдони!
Элдошим, кечмасин вақт ҳам бесамар,
Замоннинг ҳар куни – юксалиш они! 
Ўзбегим, иймонинг қуёшдек порлаб,
Оламга таратар мангу зиёни.
Мусаффо тафаккур қудрати ила
Уйғониш даврида уйғот дунёни!

  ЮРТИМ ОҚШОМЛАРИ

Оқшом чўкар. Қораяди қош,
Хотиржам ҳомуза тортади борлиқ.
Ўзбекистон – дуогўй халққа

Тинчлик – Ҳақдан берилган ёрлиқ.
Булбул сасин босади соҳир
Айвонлардан таралган алла.
Толемандлик муҳити ичра
Ором олар сокин маҳалла.
Оқшомлари гўзал ўлканинг
Сулув бўлар кўрган тушлари.
Тонгга қадар бахтингни алқаб
Сано айтиб чиқар қушлари.
Кекса гужум остида ширин
Сирлашади севишган диллар.
Сўриларга дорбоз қизлардек
Чирмашади номозшомгуллар.
Шундай ажиб, чексиз тароват
Таралади ҳар битта йўлга.
Оқшомларинг эртакдек тотли,
Ўзбекистон – серфайз ўлка!

  ТУНГИ КЕЧМИШ

Киритмадим Сизни ичкари,
Мулозимат қилмадим шеърга.

Ярим тунда, билмадим, дилбар,
Келаяпсиз аллақаердан.

Сезаяпман, қўшнилар уйғоқ,
Ўғрин пойлар дарчаларидан.
Эркам, гулдек шаънингиз учун
Мен таслимман барчаларига.

Бунда ҳамма қутулмоқ истар
Туннинг дилкуш  азаларидан.
Кимдир Сизни чорлай дейдию,
Аммо қўрқар деразалардан.

“О, севимли севгисиз қиз!..” деб
Дарпардага босишар юзни.
Қайтар чоғи ёмғирли йўлак
Оғушига олади Сизни... 

           ОШИҚ

Мен ошиқ, мен ошиқ, мен ошиқ,
Ичимда ишқ нури қоришиқ.
Ёғдулар қўйнида сенга не,
Эй туннинг кўлкаси, қани чиқ!

Бўронми, бўҳронми, мен учун

Кўрсатиб келодур ўз кучин.

Энди кел, оқлагил сен бурчинг,

Муҳаббат ҳайбати ғамни йиқ!

Сўзларим навога ўхшайди,

Кўзларим давога ўхшайди,

Дунё бўш ҳавога ўхшайди,

Гулла ишқ, гулла ишқ, гулла ишқ.

Мен борсам – ёнингга борурман,

“Оҳ!” деган онингга борурман,

Машрабдек дорингга борурман,

Аҳдимни мангу уқ, мангу уқ!

Излайман куздан ё баҳордан,

Тўзимлар тўзғийди оҳордан,

Ё ўзинг келдингми наҳорда,

Юракнинг дарчаси этди “тиқ”?!

Мен ошиқ, мен ошиқ, мен ошиқ...

   АСЛ ЎҒЛОН

Қоматлари сарвдек
Адл ўғлон, эр ўғлон.
“Букчайса эл-отамдек
Суягайман”, дер ўғлон.
Бу мақсади шоирга
Бўлса арзир шеър ўғлон.
Ғофилликни танидан
Тер каби силкир ўғлон.
Туришлари лочинваш,
Нигоҳи ўткир ўғлон.
Асли ёвқур насаби 
Арслон ўғлон, шер ўғлон.
Тоғдек ўсар ғуруринг,
Кўксинг баланд кер, ўғлон.
Томирингга куч берсин
Бу муқаддас ер, ўғлон.
Ўтмиш тўла насиҳат,
Шунга қулоқ бер, ўғлон.
“Эл пойига тиз чўккан –
Асл ўғлон, эр ўғлон!”

КЎМ-КЎК БЎЛДИ

Кўм-кўк бўлди теварак,

Кўм-кўк бўлди юқори.

Кўм-кўк бўлса юракда

Умидларнинг виқори.

“Мен баҳорман!” сўзларин

Иккиланмай айтаман.

Хазон урган боғингга

Шу азонда қайтаман.

Кўм-кўк бўлди теварак...

У ўқиётган китобидан бошини кўтарди. Ром-
лари униққан деразадан ёзнинг нафаси уфурар-
ди...

Ёз охирлаган, бироқ ҳали қуёшнинг ҳовури 
босилмаган. “Мурувват уйи”нинг баланд бино-
лари ортига ботиб бораётган қуёш ҳам алвон 
нурларини йиғиштириш пайида. Оқшомлари 
чуғурлаб қулоқни қоматга келтирадиган қуш-
лардан садо йўқ. Дим ҳаво шаҳарнинг ҳаётбахш 
кучини сўриб олаётгандек, жилдираб оқаётган 
ариқча ва унинг четларига экилган райҳонлар 
тирикликнинг бардавомлигидан дарак бериб 
турибди. Нарироқда уч кекса аёл бурун-ияк 
гурунглашаётир. Новча, бўйнини чўзиб-чўзиб 
гапирадиган аёл – Лутфихон ая асли қўқон-
лик. Унинг аччиқ қисмати ҳақида билмаган йўқ. 
Иложи бўлса, йўлдан ўтганниям тўхтатиб шуни 
айтиб беришни ёқтиради. У шу даргоҳнинг оёқ-
ли архиви. Ўтган-кетганнинг етти уруғи ҳақида 
адашмай айтиб бера олади. Бу икки гап дон аёл-
нинг орасида Ҳалима аяга қийин. Нигоҳини рай-
ҳонлардан узмай жим ўтираверади. Лутфихон 
аянинг таъбири билан айтганда, унинг “қулоғи 
бору оғзи йўқ”. Зулфихон ая бўлса уни нуқул 
“қудуқмисиз” деб тергайди.  

Фароғат уларни кузатиб турди-да, хаёлида 
бирданига боши ва охири номаълум ғалати ҳикоя 
айлана бошлади. У бир лаҳза бошқа бировнинг 
ҳикоясига тушиб қолишни, унинг ҳикоясида бош 
қаҳрамон бўлишни истаб қолди. Дейлик, ҳозир 
дераза олдида райҳонларга бемақсад тикилиб 
ўтирган Ҳалима аянинг ҳикоясида... У аёлнинг қа-
ердан келганини, нега келиб қолганини, ҳар куни 
дераза олдида райҳонларга тикилиб нималарни 

хаёл қилишини билгиси келарди. Аммо, мабо-
до унинг ҳикоясига тушиб қолса, ишни нимадан 
бошлаши кераклигини аниқ тасаввур қила олмас 
эди...

Баланд бинолар ортидан тушиб турган бир қа-
тим нур ҳам ғойиб бўлди. Ғира-шира қоронғида 
дарвоза томон умидсиз одимлар билан бораётган 
бемажол кимсалар кўринар эди. Улар аллақачон 
унутилган, ҳеч ким уларни йўқламайди, эсламай-
ди ҳам. Улар эса, қош қорайди дегунча дарвоза 
томон бораверишади. Шу тахлит кунлар, ойлар, 
йиллар ўтаверади. Тонглар отаверади, қуёш бо-
таверади. Фасллар бирин-кетин алмашаверади... 
Бу маскан маскунларининг бир-бирларига айтиб 
берадиган ҳикоялари ҳам такрорланаверади. Ҳеч 
ким бунга эътироз қилмайди. Ҳар сафар илк бора 

тинглаётгандек мароқ билан қулоқ солиб ўтира-
веришади.

“Миямда ойсиз тундек саволлар бор... Шу 
тил-забонсиз Ҳалима ая ҳикоясига кириб бо-
раман, лекин у буни билмайди…”, деб ўйлади 
Фароғат. Баъзан бир расм, баъзан бир сўз, бир 
ҳолат инсонни мушоҳадага чорлайди, кутилмаган 
саволларга рўбарў қилади: Қачон? Қандай? Нега? 
Фароғат ҳам ҳали сабабини тугал билмайдиган 
бир ҳикоянинг қаҳрамони бўлиш учун ўзини тай-
ёрлаётган эди...“Балки у менинг ҳикоямга қаҳра-
мон бўлар. Балки мен ҳам келажакда кимгадир 
айтиб бериладиган ҳикоянинг бир парчасидир-
ман. Эҳтимол, менинг ҳикоямда ҳам кимлардир 
айланиб юргандир...”

У ўқиётган китобидан бошини кўтарди. Ром-
лари униққан деразадан куз мўраларди...

Дарахтлардаги оловранг олтин сариғи бу 
йил бошқача, ҳайқираётгандек, оламни сариқ 
ҳайқириқ эгаллаб олгандек . У дарахтларнинг 
бунчалик ҳайқиришини олдин тасаввур қилма-
ган эди. Эҳтимол, шу даргоҳга ишга келганидан 
кейин фарқлай бошлагандир... “Мурувват уйи”-
нинг маскунлари ҳам кузак шамолларида узи-

лай деб турган, ҳайқириб тўлғонаётган музтар 
япроқларга жуда-жуда ўхшайди. Фароғат тера-
клардан тўкилаётган япроқларни томоша қилиб 
ухлаб қолди. Эрталаб кучли чарчоқ билан уй-
ғонди. У тун бўйи алоқ-чалоқ тушлар кўрганди. 
Гўё бошқа бировнинг танасига тушиб қолган-у 
ундан озод бўлиш учун аёвсиз курашиб чиққан-
дек эди. У тушини эслашга уринди. Унутмаслик 
учун дарҳол кундалик дафтарини олиб эслаган-
ларини ёза бошлади:“Тушимда мен ромининг 
сири кўчган эски деразадан ташқарини томоша 
қилиб ўтирибман. Паға-паға қор ёғарди. “Му-
рувват уйи” аҳлининг устига балодек ёғиларди. 
Ажабланиб тепага қарадим. Осмону фалакдан 
тўкилаётган қор дастлаб қарғалар шаклида 
қағ-қағлаб тўкилар, томга яқинлашганда лайла-

кларга айланишар, деразага етган-
да шеърга айланиб ёғар эди. Ҳавода 
айланиб тушаётган қорни томоша 
қилардим ва қорга айлангим келар эди. Ерга 
тушган ҳар бир қор парчасидаги шеърга айла-
нишни истар эдим. Уларни ўқиш учун деразадан 
бошимни чиқариб ерга эгилдим. Шу пайт дера-
зам олдидан ўша маъсум ва лолмисол Ҳалима 
ая бинафшаранг рўмолда, пахмоқ ёқали пальто 
ва баланд пошнали этиклар кийиб ўтиб борар 
эди. Унга маҳлиё бўлиб қараб қолдим. Шу пайт 
уйғониб кетдим. Ҳалима ая мени кўрмаганига 
афсусландим. Кўп ўтмай яна чала қолган ту-
шимнинг давомини кўра бошладим. Мен тарқаб 
кетган тушимнинг парчаларини қайтадан тикла-
дим. Токчадаги вазадан бир гулни олиб Ҳалима 
аяга отдим. У менга тикилиб қаради. Ажаблан-
дим. Бу аёл ҳамма қатори оғзи билан эмас, кўз-
лари билан гапираркан, деб ўйладим. Бахмал-
дек майин қараши шу қадар ҳайратангиз эдики, 
нафасимни ютиб томоша қилдим, жону қулоқ 
бўлиб тингладим. “Тупроқдек сассиз эканимга 
боқма, фарёдим чақмоқ мисоли кўкларни лар-
зага келтиришга қодир...”, дерди ая боқишлари 

билан. Қарашлар ҳам гапирадими, нигоҳ тили 
деган тушунча борми ўзи? Ажабланарлиси, мен 
ҳам нигоҳларим билан тинглардим... Кўп ўтмай, 
қор бағрига сингиб кетди”. 

Фароғат Ҳалима аянинг ҳикоясини нигоҳла-
ридан уққан эди. Шунча дардни кўтариб юрган 
аёлнинг матонатига ҳайрон қолди. У ҳам май-
ли, шунча ҳикояни сўзсиз ҳам осон, ҳам жуда 
қисқа вақт ичида айтиб бериши мумкин эканлиги 
ҳақида ўйлай бошлади. Биз тил пайдо бўлгач, 
тараққий топгачгина бир-биримизни осон тушу-
надиган бўлганимизга ишониб яшадик. Аслида, 
тилдан фаол ва мукаммал восита – нигоҳ бор 
экан-ку.  Нега биз ундан воз кечдик? Инсондан 
бошқа жонзотлар ҳалиям нигоҳ тилида мулоқот 
қилишади-ку! Нега инсон бу имкониятни бой бер-

ди? Сўзларни аслида бир-бирини осон 
тушуниши учун ўйлаб топган эди-ку ин-
соният. Буни қарангки, ўзи ўйлаб топган 

воситанинг қурбонига айланди...  
Фароғат райҳонларга боқиб ўтирган Ҳалима 

аянинг ёнига ўтирди ва секин сўзлай бошла-
ди:“Мен сизга айтсам, кеча тушимга кирибсиз. 
Жуда чиройли кийиниб олибсиз. Бинафша-
ранг рўмолингизни елкангизга ташлаб олибсиз. 
Устингизда пахмоқ ёқали пальто, оёғингизда 
баланд пошнали этик. Жуда ярашган эди ўзин-
гизга. Дераза олдидан ўтиб кетаётган эдингиз... 
Ортингиздан бир дона гул отдим. Ва... ва менга 
қараб бошингиздан ўтган азоб-уқубатларни ни-
гоҳларингиз билан айтиб бердингиз... Энди мен 
бутун ҳикоянгизни биламан. Лекин товушсиз сўз-
ларнинг бахмалдек майин бўлиши мени ҳайратга 
солди...”.

Ҳалима ая жимгина тинглади ва бирдан тилга 
кирди:“Ҳа, қизиқ, сиз мени жуда ажаблантирдин-
гиз. Тушимда кимдир ортимдан нимадир отган-
дек бўлди, ўгирилиб қарадим. Сиз деразадан 
менга қараб турган эдингиз. Сиз отган гул мен-
дан ўтмишини сўради. Мен унга айтиб бердим... 

Ҳикояга келадиган бўлсак, у омонат гаплар эди. 
Улар аслида сиз ҳақиқий ҳаётингизда яшаган 
ҳикоялар эди. Менда қолиб кетаётганидан жуда 
ташвишда эдим. Омонатингизни ўзингизга қай-
тариб, қушдек енгил тортдим. Яна бир омонат 
гапни айтай, қизим. Бизни хотиралар ҳаётга 
боғлаб туради. Сиз кўриб турган шу жуссалар 
аслида хотиралар сақланадиган сандиқлар хо-
лос. Ўтмиш деганлари ўзинг такрорлашдан без-
майдиган, тўймайдиган суҳбатлар силсиласидан 
бошқа нарса эмаслигини англаган чоғим билган-
дим буларни. Бир китобда ўқигандим, “Инсон ўзи 
истаган нарсани ўзи истаган пайтда ва ўзи хоҳла-
гандек хотирлай олсагина бахтли бўлади”, деб. 
Бормикин шундай бахти тугал инсонлар? Яна: 
“Хотира – ҳаёт сўзининг бошқа бир номи. Биз 
хотираларимизнинг ўйинчоқларимиз. У бизни 
ўзи истаган шаклу шамойилда ҳайратга солади, 
пушаймон қилади, хурсанд ёки хафа қилади.” 
Менинг ҳаётим одамларнинг менда қолдириб 
кетган хотираларини яна ўзларига қайтариб бе-
риш ташвишида ўтди. Қисқаси, шу кунга қадар 
ҳаётимда содир бўлган воқеаларни мен эмас, 
балки хотиралар белгилаб келган”.

Фароғат янада ажабланди: “Мен... мен ас-
лида сизнинг ҳақиқатингизни, ҳаёт ҳикоянгизни 
билмоқчи эдим”, деди  синиқ овозда.

Ҳалима ая:“Сиз, ўйлаб кўрганмисиз, эҳтимол, 
ўзингиз яшаяпман деб юрган ҳаёт бошқа биров-
нинг ҳикояси бўлса-чи?”

Ая оғир хўрсиниб давом этди: “Ёки сиз та-
содифий бир ҳикоянинг қаҳрамони бўлсангиз-у, 
ўз ҳикоясининг қаҳрамонидек ёлғон хаёллар 
осмонида учиб юрган бўлсангиз-чи? Кимдир 
сизга гул отмагунча бировнинг омонат ҳикоя-
сини сиртингизда ортмоқлаб юраверасизми? 
Ўз ҳикоянгизни ёзиш ва яшаш учун ўзгаларнинг 
ҳикояларидан озод бўлишингиз керакмасми? 
Сиз ўз ҳикоянгизнинг ҳақиқатан ҳам асл қаҳра-
монимисиз?”

У ўқиётган китобидан бошини кўтарди. Ром-
лари униққан деразадан майин ва ҳузунли қўшиқ 
эшитиларди...

Тун бунча узоқ...
Тонг бунча йироқ...

ДЕРАЗА ОРТИДАГИЛАР
ҲИКОЯ

Ёзувчи образ яратганда  ўша персо-
нажнинг бир жиҳати, кўпинча нутқи би-
лан уни хотирамизга муҳрлаб қўяди ва 
биз тўрт китоб мутолааси давомида  уни 
бош қа образларга адаштирмаймиз. Чу-
нончи, Амир Темур муомалада “Халлоқи 
безаволга салламно”, “Ўтган ишга ўкин-
майман, ютуқлардан шодланмайман”, 
Мир Саййид Барака “Алҳамду лиллаҳир 
раббил оламин” ибораларини ишлатиша-
ди. Амир Сайфиддин-некўз сўз айтишдан 
олдин, томоқ қириб: “Хў-ў-ўш...” деб қўя-
ди, Амир Мусо: “Тушундик...”, Мироншоҳ 
Мирзо: “Ана энди келдик мақсудга!..”,  
Умаршайх Мирзо: “Бу ҳам қисмат...”, 
Муҳаммад Чуроға-додхоҳ: “Худо пошшо 
эгам, деганлар...” ибораларини тез-тез 
қўллайди. Амир Жоку-барлос сўзлари-
дан унинг шатранжчи эканини, Амир До-
вуд-дуғлатнинг “макиёнмизож”, “патини 
юлиб қўяман...”  каби сўзларидан эса 
унинг хўроз уриштиришга ишқибоз эка-
нини билиб оламиз. Тўхтамишхон сўзини 
доим: “Билингизким...” деб бошлайди, 
энага Холдона-биби: “Чучундим, чучун-
дим..” дея чучук тил билан гапиради ва 
ҳоказо.

Эпопея рамзларга бой, унда чуқур 
маъно ташувчи тимсоллар кўп.

Мана шулардан бири. Амир Темур 
давлат бошига келган йили Сароймулк-
хоним иккиси Самарқанд жанубида бир 
сайҳонликка икки туп чинор ниҳолини 
ўтқазишади. Малика ниҳолни тутиб ту-
ради, Соҳибқирон ер ковлаб  ниҳолларни 
экади. “Икки чинор ўртасига қаср қурамиз, 
Биби, бу ер Боғи Чинор бўлади...”, дейди 
Соҳибқирон. Ўқувчи асарни ўқиркан, бир 
қарашда оддий туюлган бу  воқеанинг ке-
йин чалик  эпопея давомида катта ҳаётий 
рамзга айланиб кетишини ҳали билмай-
ди. Қаср қурилади. Икки чинор  қасрнинг 
икки ёнида кўкка бўй чўзади. Салтанат 
валиаҳди Жаҳонгир Мирзо чинорларни 
яхши кўради, уларга қараб: “Ота-бола чи-
норлар! Ота чинор, бола чинор!” дейди. 
Сароймулк хоним билан подшо келини 
Хонзода-хонимлар ҳам ҳар гал дарахт-
ларга назар ташлаб, “Ота-бола чинорлар!” 
дейишади ғурур билан. Ўнг томондаги чи-
нор – ота тарвақайлаб ўсиб кетади, чап то-
мондаги чинор – ўғилнинг ўсиши негадир 
суст, бу маликаларни жуда ўйлантиради...

Маликаларнинг Боғи Чинорга ташриф-
лари чоғида юз берган руҳий ҳолатларни 
ёзувчи шундай таърифлайди:

“Хонзода хоним... қаср ва унинг ёнида-
ги чинорларга қаради. Қаради-ю... юраги 
орқасига тортиб кетди! Не кўз билан кўр-
синки, қаср ёнида ҳамиша савлат тўкиб 
турадиган икки чинорнинг бири – чапда-
гиси, ўша Жаҳонгир Мирзо, боласи, деб 
таърифлаган “бола чинор”...  жойида йўқ 
эди!..

– Оҳ!... Чинор... Чинор қани? Анови чи-
норларнинг бири?..

– Ҳа... у-ми?  Кеча  кўчириб ташлади-
лар. Муҳаммад Султон туғилмасдан ол-
дин қурий бошлаган экан ўзи...

Нимагадир Хонзода хонимнинг юраги 
шувиллаб  кетди...”

Мазкур парчаларда чинор воқеаси-
нинг тадрижий давоми шундай кўрса-
тилган: “...чап томондаги “бола чинор”ни 
эрта қуриганидан кўчириб ташладилар. 
Ўнг томондаги алпдай бўй чўзган “ота 
чинор” ҳам худди “ўғли”ни қўмсаб, 
ёлғизликдан ўксиниб қолгандек туюла-
ди... Маликалар гоҳ-гоҳда боғ сайрига 
чиққанларида, чинорлар томонга қара-
масликка тиришишар, барибир яширин-
ча кўз ташлашдан тийилишолмас, аммо 
бу ҳақда сўз қотишга ҳеч қайсиларининг 
юраги бетламасди”.

Чинор мавзусига кейинги китобларда 
ҳам қайтилади ва ёзувчи қаҳрамонларнинг 
руҳий олами ҳақида мулоҳазалар юритиш, 
хулосалар чиқаришни усталик билан ўқув-
чи зиммасига юклайди.

Чинор рамзининг ўзи алоҳида бир 
асар бўлиши мумкин эди. Биз муаллиф-
нинг ўз ижодий ниятини – чинор рамзини 
ихлос билан изчил  ривожлантириб борга-
нини кўрамиз.

Валиаҳд Муҳаммад Султон ақлли, до-
нишманд ва мулло йигит сифатида таъ-
рифланади. Хаттотликда моҳир, қўли гул. 
Устози Соҳибқиронга Муҳаммад Султон 
кўчирган Абулайс Самарқандийнинг 
“Бўс тон ул-орифин” рисоласини намой-
иш этади. Шуни айтиш лозимки, асарда 
(3 китоб) Соҳибқирон, Муҳаммад Султон 
ва устоз суҳбатини ўқиш бағоят мароқли. 
Соҳибқирон шаҳзодага Ал-Хоразмийнинг 
“Сурат ул-арз” рисоласини (“Ернинг су-
ратин кўришга орзуманддурбиз”, дей-
ди Соҳибқирон), сўнг Қуръони каримни 
китобат қилиб беришни топширади...  
Шундай қилиб,  эпопеяда муҳим бўлган 
яна бир рамз жараёнига гувоҳ бўламиз. 
Муҳаммад Султоннинг муқаддас китобни 
алоҳида меҳр билан кўчириш жараён-
лари, айрим суралар шарҳи, шу аснода 
хотира дафтари ҳам тутгани ҳаётий ва 

ишонарли чиққанини алоҳида таъкидлаш 
жоиз... Бу, бир томондан, Соҳибқирон 
саройида ҳаётбахш илмий-маърифий 
муҳит барқарор эканини намойиш этади, 
бошқа томондан, Соҳибқироннинг фар-
зандлар тарбиясига катта эътибор берга-
нини кўрсатади.

Мана, шаҳзода йигирма учинчи – 
“Мўъминлар” сурасини кўчириб бўлди... 
Бир юз ўн саккиз оятдан иборат экан. 
Саҳифаларга меҳр билан назар ташлаб, 
ичида қувонди, ҳа, насх ёзуви чиндан чи-
ройли, бежирим, кўзни яшнатади. Лекин 
ҳали устози Мавлоно Убайдга кўрсатишга 
улгурмади. 

Ажабки, сурани кўчирган куни шаҳзода 
йигирма уч ёшга кирибди!  Бундан бағоят 

ҳайратланди, албатта. Сирлар очилиб бо-
раверади.

Муҳаммад Султон ҳайрон бўлиб, 
Соғинч хонимга дейди:  “Ё раббий! Ўзим 
ҳам ҳайронмен... Ақли қосирим етмас... 
Қарангиз: йигирма уч ёшга тўлғон кунимда 
Қуръоннинг йигирма учинчи – “Мўмин-
лар” сурасини кўчирибдурмен, Ашпарада 
эдим чоғи.   “Рум” сурасига навбат етғонда 
ўзим ҳам Рум тупроғига қадам қўйибмен... 
Рум мамлакати фатҳ этилғонидан сўнг  
“Фатҳ” сурасини саҳфага тушурмак насиб 
этмиш...”. 

Лекин ҳайрат ҳали олдинда эди. 
4-китоб охирида Амир Темур туш кўра-
ди. Тушида нарвондан юқорига чиқа 
бошлайди. Нарвон 69 поғонага борганда 

ғойиб бўлади. Амир Темур ўйланиб қола-
ди.  Ажабо, нарвон олтмиш тўққизинчи 
поғонада тугади... Қуръони каримнинг 
набираси Муҳаммад Султон кўчирган 
нусха ҳам олтмиш тўққизинчи “Ал-Ҳа-
аққа” сурасида тўхтаган экан. Бундоқ 
қараса, ўзи ҳам умр пиллапояларининг 
69-поясида турибди... Бу тасодифми, 
қисмат ҳукмими?.. Амир Темур буни 
билмайди. Бу Аллоҳнинг иродаси. “69” 
рақамининг ўнгдан ўқиса ҳам, чапдан 
ўқиса ҳам бир хил экани, ўзгармаслиги 
яна қизиқ... Лекин буни ўйлашга вақт 
мусоид этмайди...

Эпопеяда ана шундай  кутилмас 
воқеалар, ҳолатлар, ассоциациялар 
бир-бири билан табиий боғланиб, қаҳра-

монлар руҳиятини очишда янгидан-ян-
ги манзаралар пайдо қилади, ўқувчи 
тафаккурини бойитади, қаҳрамонлар 
образларининг ҳаётий чиқишида замин 
бўлиб хизмат қилади. Бадиий образ де-
ганлари шу бўлса керак. Бундай бадиий 
компонентлар ҳақиқий адабиётга хос  ун-
сурлардир. 

Бағоят мураккаб ва чигал даврга 
бағиш ланганига қарамай, асар равон, 
енгил ўқилади. Бу борада адибнинг кат-
та изланишлар олиб боргани кўриниб 
турибди. У адиб ва тарихчи назари би-
лан давр мундарижасига назар солади 
ва асар учун зарур пурмаъно иборалар, 
сўзлар излаб топади. Қаранг: “оқбилак 
ойимлар”, “хонимойим ҳазрати олия-

лари”, “чаман-чотир гуллаган бодом”, 
“ларзон ўсмалар”... Улар кўп. Адиб ре-
зиденция – подшо қароргоҳи иборасини 
“Ҳумоюн ўрду” деб атайди. Соҳибқирон 
қадамлари қаерга етса, Кўксарой, Оқса-
рой, Дамашқдаги Қасри Аблақми, Улутов 
ёнидаги шоҳчодирми, – ўша жой Ҳумо-
юн ўрду ҳисобланади. Амир Темурнинг 
барча фарзандлари, набиралар – амир-
зодаларни кўп ҳолларда шаҳзодалар деб 
аташ урф бўлган. Адиб у йўлдан бормай-
ди ва, бизнингча, бу тўғри ҳам: амирзода 
агар валиаҳд деб аталса, шундагина, у 
шаҳзода мақомини олади. 

Яна бир жиҳатни айтиб ўтишни истар-
дим: катта асарда темп(маром)ни сақлаш 
жуда қийин. Ёзувчи бунинг уддасидан 
чиққан. 

Эпопеяни мутолаа қилганда, баъзан 
тарихий тафсилотлар кўпайиб кетмаган-
микин, деган хаёлга боради киши. Лекин 
чуқурроқ ўйлаб қаралса, уларнинг кўпай-
иши бежиз эмаслиги, бу асарнинг, жанр-
нинг табиатидан, эҳтиёжидан  келиб чиқи-
ши – ўша давр муҳитини яратишда зарур 
экани аён бўлади.

Профессор Шариф Юсупов ўзининг 
“Улуғ салтанат” эпопеясига бағишланган 
“Олмос қирралар” мақоласида шундай ёз-
ган эди: ”...Бу китоб Соҳибқирон образи-
нинг янги-янги олмос қирралари моҳирона 
тасвирлангани билан ҳам катта насримиз 
хазинасидан  муносиб ўрин эгаллаб, ки-
тобхонларнинг неча-неча авлодлари зеҳни 
ва қалбини ром этиб, узоқ яшайди, деб 
ўйлаймиз”.  

Шубҳа йўқки,  “Улуғ салтанат” ро-
ман-эпопеяси тарихнинг бадиий талқини 
сифатида ҳали кўп тадқиқотларга мавзу 
бўлади, унга қайта-қайта мурожаат этади-
лар, мутолаа қиладилар. Улуғ салтанат-
лар яратган халқимизнинг олтин тарихи-
ни, меҳру оқибатини, ижтимоий ҳаётини, 
турмуш тарзини, этнографиясини, инсо-
ний қадриятларини, урф-одатларини, на-
фақат Турон, балки Хуросон, Эрон, Ироқ, 
Миср, Шом, Рум, Олтин Ўрда сингари 
мамлакатлар тарихи ва жуғрофиясини ўр-
ганмоқчи бўлганларга, умуман, мулоҳаза-
га ундовчи, тафаккурни ўстиришга хизмат 
қилувчи тотли тарихий роман ўқимоқчи 
бўлганларга ушбу асар бамисоли бир ха-
зинадир. 

Қудратулла ОМОНОВ, 

Тошкент давлат шарқшунослик 

университети профессори, 

филология фанлари доктори

ҲАЁТБАХШ ЭПОПЕЯ

НУР КАБИ, ҚУШ КАБИ ОЗОД ШЕЪРИЯТ

Шоирлик ғусса-
ли қувонч эканини, бу 
қисмат  қанчалар залвори 

баланд лигини  чин ижодкорлар яхши билади. Бу 
оғирликларни енгиб ёзилган  шеър эса ҳар доим, 
қай замон ёки маконда яратилишидан қатъий на-
зар, ҳамиша баланд тоғлар  қайтарган акс садо каби  
қалб кенгликларини қамраб олади. Яхши шеър 
шунчаки чиройли сўз ва қофиялар тизмаси эмас, 

у шоир қалбидан  сизиб чиққан  нур,  шунинг учун 
ҳам минглаб юраклардан ўрин олади ҳамда инсо-
нийлик, тирикликнинг соҳир  ҳиссиётлари ифодаси 
бўлиб қолаверади.

Шоира китобларини варақлайман... Худди май-
салар гиламига гул барглари сочилиб ётгандек, ҳаёт 
дарахтининг шеър бўлиб узилиб тушган япроқлари 
бир-бир кафтингизга қўнади. Уларда олис ўлкалар-
га учиб кетаётган турналарга нидо (“Учар чоғингиз 
“уҳ” тортмадим атай, Куйиб кетмасин деб қанотла-
рингиз”), ботаётган қуёшга илтижо (“Бутун олам 
сенга кўзин тикканда, Бунчалар бесабр бўлма-да, 
Қуёш?”) ёки соғинчдан орзиққан юрак билан ота 
маконга борганида, тутдек тўкилган деворнинг 
қарши олиши... Ёки шошиб-пишиб гуллаб қўйган 
бодомнинг “Гулкосалар гўё музга тўла жом, Қуёшга 
жилмаяр кўзи тўла ёш” ҳолатидан  шоир қалбининг 
изтиробга тушиши... Ёки Наврўзи олам келганида 
– “Онам, эй роҳати жоним, онам, эй она тупроғим, 
Қуёш бошинг силаб доим, ҳамиша сен томон бўл-
син”,  деб қувонишлар  жилваланиб ётади. Шарифа 
Салимова ижодида она юрт мавзуси алоҳида ўрин 
тутади. Унинг биргина  “Ватан” шеъридаги: 

Оллоҳ назар қилган сеҳрли диёр,

Дунёни титратган даҳоларинг бор.

Тупроғинг зарраси жонимга тумор,

Юз чайгум иймондек қирғоқларингдан –

каби сатрларининг ўзиёқ шоиранинг нечоғлик ва-
танпарвар ижодкор эканини англатади. Туғилиб 

ўсган масканига нисбатан ўтли муҳаббатга тўйин-
ган, ҳақиқий ўзбекона оҳанги билан кишининг 
юрак-юрагига кириб борадиган мазкур шеърдаги 
“Ватан, айланайин тупроқларингдан!” каби сатрла-
рининг жилоси кўпчилик юртдошларимиз дилидаги 
она заминга  муҳаббат ҳиссининг содда, шу билан 
бирга аниқ ифодаси ҳамдир. 

Бундай жиҳат шоиранинг “Меҳр”шеърида янада 
яққол ифодаланган:

Ҳар ким ўз жаннатин ўзича севар,

Сен — Онам! Онадан ҳеч ким тонолмас.

Юрагимда ўсган улкан дарахтни

Кўксимдан суғуриб ҳеч ким ололмас.

Умуман, шоирга энг қуйма таърифни унинг ижоди 
беради. Бу борада истеъдодли ижодкорларнинг бахти 
қуёшдек кулган. Шоиранинг “Чинорлар” шеъридаги:

Бир сирли оҳангга тўлар коинот,

Ёмғир ўрнига… шеър ёға бошлайди...

Ёғдулар кумуши кўзни олади,

Тун пирлар йўлига кўзин тикади.

Бу мангу синоат мамлакатида

Чинорлар тонггача юриб чиқади –

каби сатрлари муқаддас заминимизнинг ҳар 
бир гиёҳи, чинори, ёмғири, гарди – барча-барча-
си шу юрт учун фидо бўлганлар, улуғ алломалар, 
пирлар, шоирлар, қолаверса, шу она тупроқ  муҳаб-
бати билан яшаб ўтганлар ҳаққи-ҳурмати севилиши, 
қадрланиши, асраб-авайланиши кераклигига нозик 
ишора сифатида англанади. Шоира дунёнинг қай-
си бурчига бормасин, унинг мафтункор гўшалари-
да сайр қилмасин, киндик қони томган она Ватан 
узоқлардан чорлаб тураверади. Худди оппоқ сочли 
она – боласига интиқ она остонага чиқиб, соғинч 
тўла нигоҳларини йўлдан олмаётгандай...

Қафасдаги қуш мисол юрак,

Куйлай олмас. Титратмас жонни.

Кўзим излаб, тополмай гирён,

Тўрт томондан Ўзбекистонни. 

Мутолаа мобайнида шоира шеърларида нозик  
ишоралар, фалсафий хулосалар ўқувчини ногоҳ 
хаёлга чўмдиради. Шоира “Ўзи  бир парча жой ...” 
номли шеърида ёзади:

Манови гунафша. Манови кактус.

Яна бири мағрур “қора шаҳзода”.

Тувакда ўсарлар гоҳ шод, гоҳ маъюс,

Менинг гўзалларим – бирам озода.

Таъна ҳам қилмайди. Жой ҳам талашмас,

Бир-бирин англаган маъсума диллар.

Хастаҳол дунёга хушнуд жилмайиб,

Бир-бирини суяб ўсади гуллар.

Ғалати нисбат: дунёнинг талотўплардан боши чиқ-
май, Ер юзини бўлиб олиш учун гоҳ ошкор, гоҳ пинҳон 
ҳаракатлар кучайган, космос саҳни талаш бўлаётган, 

шоирлар: “Шулми инсондек яшаш?” деб фиғон чека-
ётган даврда гулларнинг иноқлиги бизнинг ҳавасимиз-
ни келтиради, ҳайратга солади. Аслида одамзод ҳам 
Ер юзини жаннатга айлантириш учун Худойим томони-
дан яратилган эмасмиди?  Инсон бўлиш қўлимиздан  
келмас экан, нега биз лоақал гуллар бўлиб яратилма-
дик, деган азобли савол қалбни қийнайди. 

Эҳтимол, сўз елкасидаги вазифа ҳам шу ҳисси-
ётни уйғотишдадир?

Шарифа Салимова насрда ҳам  ўзини синай 
бош лади. Узоқ пайтдан буён кўнглига тугиб қўйган, 
қалбига аллақачон китоб бўлиб ёзилиб, ҳар куни 
ўқиладиган Она ҳақидаги болалик хотиралари, ниҳо-
ят, қоғозга тушди. Яқинда “Ҳуррият” газетасида 
ана шу китобдан олиниб, илк марта эълон қилинган 
“Сўқир аёл” ва “Тошювган” воқеий ҳикоялари бола 
қалбига миллий қадриятларни гўдакликдан онанинг 
бе такрор дунёси орқали сингдириб борилишини 
кўрсатадиган ҳаёт ҳақиқатларининг бир парчасидир. 
Уларда инсон, унинг ҳаётида содир бўлаётган воқеа-
лар туфайли юзага келадиган  турли жараёнлар, 
қалбдаги туғёнлар  “Сўқир аёл” ҳикоясида  ёрқин 
ифодаланган. Мазкур ҳаётий воқеа бошига мушкул-
лик тушган бегона  инсонларга нисбатан ҳам бефарқ 
бўлмаслик ва бундай ёзилмаган меҳру муҳаббат 
қоидаларига собит амалда бўлиш  кун келиб ниҳоят 
яхшилик билан тугашига ишонч уйғотади. 

Шарифа Салимованинг “Тошювган” ҳикоясида 
ҳам қаҳрамон ўзи яшаётган қишлоғи қир ва сойла-

ри, далаларини ҳар қанча севмасин, аммо  бола-
лик оламининг ўзига хос қўрқувлари ҳам борлиги  
равон, шу билан бирга, кишини ҳаяжонга солувчи 
ростгўйлик билан ифодаланади. Мазкур кичик ҳи-
коядаги “Ҳандалаклар бўйи уфурган, пайкалларда 
қовун-тарвузлар Паркентсой тошларидек юмалаб 
ётган, бошидан-охиригача ўтоқ қилиниб, сувлари 
жимиллаган сабзи-пиёзли эгатлар...” сингари гў-
зал тасвир рассом қаламидан тўкилгандек тасаввур 
уйғотади. “Йўл узоқ, акамнинг олдига етиб бориш 
учун, Учинчисойдан ўтиш керак. Учинчисойга зўрға 
тушда етиб борамиз. Борамиз-у, у ёғига юришга 
қўрқамиз. Айниқса, мен. Учинчисой бошланишидаги 
йўл чеккасига узун ва қалин қилиб экилган акация 
дарахтлари юракка ваҳима солади. Орқаси боққа 
туташиб кетган бу жойда ғалати сирлилик бор. Бир 
қўлимда челак, бир қўлимда нонни кўтариб аста қа-
дам ташлар эканман, худди дарахтлар орасидан эр-
таклардаги девлар, жодугарлар чиқиб келаётгандай 
бўлаверади. Туш пайти бўлгани учун шунақа сукунат 
бўладики, дод деб юборгинг келади” жумлалари эса 
бола қалбидаги узоқ аждодлардан сақланиб қолган, 
кейинчалик сокин ҳаётга бостириб кирган бегоналик, 
зулм ёки турли афсона ва ривоятлар таъсири, эҳти-
мол бола онгининг кундуз кун бўлишига қарамай, уни 
таъқиб этмиш сукунат қаъридаги қандайдир ўзи ҳам 
билмайдиган мавҳумлик, совуқ ноаниқликдан қўрқув 
ҳолати ишонарли ифодаланган. Болалик руҳиятида-
ги тасвир шу билан ниҳояланадими? Йўқ, албатта... 
Хотира ечимидаги ҳолат сизнинг ҳам қалбингизни 
жунбушга солади. Ўтган асрнинг ўттизинчи йиллари-
да мамлакат миқёсида амалга оширилган қатағон ту-
файли ҳаётдан бевақт кўз юмган қурбонлардан бири 
Сайдаҳмад эшон фожиаси кўринмас чизиқлар билан 
бола қалбидаги қўрқувлар билан туташиб кетади...

Шарифа Салимова ижоднинг қайси йўналишида 
қалам тебратмасин, улардаги қалб озодлиги ва озода-
лиги китобхонни  ўзига тортади.  Шоиранинг мазкур 
жумлалари эса беихтиёр сизни ҳам нур каби, қуш каби 
эркин бўлишга, парвоз қилишга, яширинмаслик ва бо-
тинда борини айта олишга ундайди. Аслида, адабиёт, 
сўз қалбларнинг бир-бирига рўбарў бўлишидир.  

Бугун мен оққушман. Чиқардим қанот.

Тупроқман. Илдизни севдим умрбод.

Озодман… нур каби, қуш каби озод…

Айт, нега сен мени яширолмадинг.

Сирожиддин РАУФ,

“Шарқ юлдузи” журнали бош муҳаррири, 

шоир

Ўзбекистонда хизмат кўрсатган маданият ходими, “Меҳнат 

шуҳрати” ордени соҳибаси  Шарифа Салимова гўзал шоира ва 

самимий инсон. Шарифа опанинг ижодидан бохабар ёки ўзи 

билан ҳамсуҳбат бўлган одам менинг бу фикримга, албатта, 

қўшилади. 

НОМАЪЛУМ НОМАЛАРИМ

Сўзда сеҳр, шеърда эса ҳикмат бор, дейи-
лади. Демак, сўз – мўъжиза. Бу мўъжиза шеъ-
риятда янада ёрқинроқ намоён бўлади. Шеър-
да сўз ва кўнгил мўжизаси бирлашади. Шу 
боис одамзот минг йиллар мобайнида шеърга 
интилади, ёрилади, қалбини очади. Ўзбекис-
тон Ёзувчилар уюшмаси аъзоси Икром Ис-
кандар сўз мўъжизасини нозик ҳис этадиган 
теран шоир. Ўйлаймизки, шоирнинг мўъжиза 
билан лиммо-лим олами қалбингизга ёруғлик 
бағишлайди.

МАНГУ ЭЛ

Ўзбекистон Ёзувчилар уюшмаси аъзоси, 
таниқли шоир Салим Ашурнинг номи шеъ-
рият ихлосмандларига яхши таниш. Унинг 
“Мангу эл” китобида она Ватан, миллат, 
эл-юрт, ишқ-муҳаббат сингари азалий мавзу-
лар қаламга олинган. Шоир ва давр кайфияти 
акс этган ушбу шеърлар руҳига сингиб кетган 
янги оҳанг, янги ифода, янги талқин шеър-
хонни ҳайратлантиради, ўйга чўмдиради. 
Шеър кайфияти шеърхон кайфиятига кўчади. 
Эҳтимол, шеърнинг вазифаси ҳам шу бўлса 
керак.

ЯНГИ КИТОБЛАР

Айни кунларда Боку шаҳрида ўтаёт-
ган 8-Халқаро китоблар форуми доира-
сида Ўзбекистон ва Озарбайжон Ёзув-
чилар уюшмалари аъзоси, шеърлари 
дунёнинг ўттизга яқин тилларига тар-
жима қилинган таниқли шоира Хосият 
Рустамованинг озар тилида чоп этилган 
“Лайли дарахтлар”, “Исми Лала эди у 
қизнинг”, “44 кун” номли китоблари тақ-
димоти ўтказилмоқда.

Озарбайжон Республикаси Миллий 
Мажлиси маданият ишлари қўмитаси, 
Озарбайжон Ёзувчилар уюшмаси, Тош-
кентдаги Ҳайдар Алиев номли Мадани-
ят маркази ҳамкорлигида ўтказилаёт-
ган ушбу тадбирда қардош халқ адиб 
ва шоирлари, адабиётшунос олимлар, 
маданият соҳаси вакиллари, олий ўқув 
юртлари талабалари, шунингдек, бир 
қатор ўзбек ноширлари ҳам иштирок 
этяпти. 

Ижоди ва истеъдоди бугунги кунда 
хорижий давлатларда ҳам эътироф эти-
лаётган ўзбек шоирасининг китоблари 
тақдимоти қардош ўлканинг бир қанча 
маданий марказларида ўтказилиши ре-
жалаштирилган.

– Шоира Хосият Рустамованинг 
шеърларини Озарбайжонда ҳам се-
виб ўқишади, – дейди Озарбайжон 
Республикаси Миллий Мажлиси ма-
даният қўмитаси раиси, шоира Га-
нира Пашаева. – Унинг халқларимиз 
дўстлиги ва бирдамлиги учун адабий 
жараёнда қилаётган ишлари мақтов-
га лойиқ. Шоира ижоди бизнинг юр-
тимизда алоҳида эътироф этилади. 
Шу боис у Озарбайжоннинг нуфузли 
Микоил Мушфиқ, Расул Ризо ҳамда 
Нурангиз Гун номидаги мукофотлари 
билан тақдирланган.

Давоми, бошланиши 1-саҳифада ÁÎÊÓÄÀ ¤ÇÁÅÊ 
ØÎÈÐÀÑÈÍÈÍÃ 

ÊÈÒÎÁËÀÐÈ ÒÀ£ÄÈÌÎÒÈ

Назаримда, айнан шундай истак  2013 
йили Ўзбекистон давлат драма театрида 
асарни саҳналаштиришга туртки берди. 
Истеъдодли режиссёр ва актёр Сайфиддин 
Мелиев саҳналаштирган асар “Ҳаёт фор-
муласи” (“Даҳо”) номи билан саҳна юзи-
ни кўрди. Спектакль “камерний” услубда 
яратилган бўлиб, томошабин саҳнада роль 
ўйнаётган актёрлар билан ёнма-ён ўтиради. 
Режиссёр асар моҳиятидан келиб чиқиб шу 

услубни танлагани таҳсинга лойиқ. Чун-
ки бу ҳолат томошабинни асар қаҳрамони 
бўлмиш математик олимнинг ҳаётига жуда 
яқиндан туриб разм солишга, воқеанинг 
ичида у билан бирга яшашга мажбур этади. 
Томошабин беихтиёр саҳнада юз бераётган 
воқеалар ичида яшай бошлайди. Спектакль 
режиссёри ҳикоя воқеаларини томоша да-
вомида кетма-кетликда бермайди, у ҳикоя 
ғояси ва мазмунини аслидай сақлаб қол-
ган ҳолда, ўзининг вариантларини ўртага 
ташлайди. Ҳикоянинг бир жойида тилга 

олиб кетилган шоир Усмон Азимни томо-
шабинга  қайта-қайта эслатади. Бу билан у 
томошабинга, мутолаадан узоқлашиб, мод-
диятга берилиб кетаётган халқнинг юзига 

кўзгу тутади. Шоирнинг шеъридан фойда-
ланган ҳолда спектакль воқеаларининг ҳис-
сиётга бойлигини баланд тонда ушлаб ту-
ришнинг, қаҳрамон руҳий ҳолатини яна ҳам 
ёрқинроқ кўрсатишнинг уддасидан чиқади. 
Шоирнинг “Бу дунёга бир қўшиқ ёзиб бер-
гин шоирим, ўликлар уйғонсинлар, ухлол-
масин тириклар” мисраларини қаҳрамон 
тилидан ўқитиб, ҳар бир кўнгилда яратиш 
иштиёқини ёқмоқчи бўлади. Режиссёр шу 
икки мисра шеър ёрдамида бир томондан, 
маиший заруратлар, моддий қийинчилик-

лар ичида иложсиз қолган олимни ҳаракат 
қилишга чорлаб, спектакль воқеликларини 
ривожлантирса, иккинчи томондан, томо-
шабинга ҳам дунё фақат қорин ғамидан 
иборат эмаслигини, инсон ҳаётини катта 
мақсадларга тикиши лозимлигини эслатиб 
қўяди. Бир сўз билан айтганда, бир ўқ би-
лан икки қуённи урмоқчи бўлади ва бунинг 
уддасидан чиқади ҳам. 

Режиссёр спектаклга образлар танлаёт-
ганда ҳам қаҳрамонларнинг асл моҳиятини 
йўқотмаган ҳолда шаклларини ўзгартира-
ди. Мисол учун, ҳикояда ёш олим уйланган 
қиз сарғишдан келган, новчароқ, дея таъ-
рифланади. Спектаклда эса қош-кўзлари 
қора, тўладан келган актриса танланган. 
Режиссёр бошқа образларни танлашни 
ҳам маҳорат билан адо этадики, бу фақат 
асарнинг томошавийлигини оширишга 
хизмат қилган. Бироқ шунга қарамай, худ-
ди ҳикоядагидек олимнинг ўзи спектакл-
да ҳам асосий қаҳрамон. Барча воқеалар 

олим иштирокида юз беради. Бир соату 
йигирма дақиқа давом этадиган томоша 
давомида бош қаҳрамон бир сония бўлсин 
томошабиннинг нигоҳидан узоқлашмайди. 
Чироқлар ёниб, ҳамманинг нигоҳи саҳнага 
қаратилганида, у ерда актёр эмас, чин-
дан ҳам математик олим пайдо бўлади. У 
худди ҳикоядагидек илк гапини “Вақт...”, 
дея бошлайди ва томошабинни ҳам реал-
ликдан четга тортиб, ҳикояси ичига олиб 
кириб кетади. Спектаклни томоша қилар 
экансиз, саҳнада сиз роль ижро этаётган 
актёрни эмас, чиндан ҳам моддий-маиший 
муаммолар гирдобида қолиб кетган, аммо 
бутун ўй-хаёли Пуанкарэ гипотезаси би-
лан банд бўлган олимни кўрасиз. У билан 
бирга яшайсиз, азоб чекасиз, ўкинасиз, 
севинасиз. Беихтиёр унинг елкасига қўл 
ташлагингиз, суягингиз, унга мадад бўл-
гингиз келади. Чунки сиз унга ишонасиз. 
Бу, шубҳасиз, бош қаҳрамон ролига тан-
ланган актёр Самиддин Лутфуллаевнинг 
маҳоратидан дарак беради. Актёр гўё ўзи-
нинг актёрлигини унутади. У олим, олим 
бўлгандаки умрини, орини, шонини илмга 
тиккан инсон. Унинг нафақат сўзлари, ҳа-
ракатлари, балки ҳар бир қарашида “мен 
олимман” деган таъкид яққол кўриниб тур-
гандек бўлади. Бу каби табиий жараён эса 
доим юз берадиган ҳолат эмас. Спектакль 
ҳикоядан фарқли равишда, ўзгача якунла-

нади. Асар  маиший ҳаёт, рўзғор ташвиш-
лари, ўзига боғлиқ бўлмаган сабаблар ту-
файли Пуанкарэ гипотезасини ечишга кеч 
қолган, ҳаракатларига қарамай, охирида 
мағлуб бўлган, буюк даҳо бўлишига қара-
май, жамият чиқитга чиқарган абгор инсон 
тақдирининг фожеали якуни билан тугай-
ди. Спектакль режиссёри эса қувончли 
ечимни танлайди. У томошабиннинг уми-
дини ўлдириш эмас, улғайтириш лозим 
деган, фикрни илгари суради. Қаҳрамонни 
Пуанкарэ гипотезасини ечган, дунё тан ол-
ган буюклар қаторидан жой олган олим си-
фатида томошабинга тақдим этади. Бироқ 
у асарнинг асл мағзини, ғоясини аслидай 
қолдиришга эришади. У спектакль сўнги-
да қаҳрамон тилидан айтилган қуйидаги 
сўзлар билан бунга нуқта қўяди: “Дунёда 
ечимини топмаган масалалар жуда кўп. 
Ҳаммага етади. Ортибам қолади. Инсон 
учун энг катта фожеа мана шуларнинг би-
ронтасини ечмай ўтиб кетишда”. 

Спектакль 2022 йилга қадар театр 
саҳнасидан тушмади, кўплаб томошабин-
ларнинг олқишларига сазовор бўлди. Аф-
суски, номаълум сабабларга кўра, реперту-
ардан олиб ташланди. Ваҳоланки, бу саҳна 
асарида кўтарилган масалалар бугунги кун 
учун жуда долзарб. 

Асарнинг барча замонлар учун аҳа-
миятли эканини фаҳмлаган маҳоратли 
кинорежиссёр Музаффар Эркинов “Пу-
анкарэ” ҳикояси асосида бадиий фильм 
яратди. Албатта, бир асарни ҳам театр 
режиссёри, ҳам кинорежиссёр талқинида 
кўриш санъат ихлосмандлари учун қизиқ. 
“Ўзбектелефильм” студияси томонидан 
суратга олинган фильмнинг давомийли-
ги икки соатдан ошиқроқ вақтни ташкил 
этган. Режиссёр математик олим ролига 
театрда бош қаҳрамон образини яратган 
Самиддин Лутфуллаевни лойиқ кўрган. 
Актёр олимнинг ёшлик даврини гавдалан-
тирган. Бинобарин, спектаклдаги олим-
дан фильмдаги олим бироз фарқ қилади. 
Чунки режиссёр фильмни яратишда ҳикоя 
сюжетидан чиқиб кетмасликка ва муал-
лифнинг хулосаси қандай бўлса, шундай-
лигича кўрсатишга ҳаракат қилган. Бунда у 
ўзининг режиссёрлик ечимларини таклиф 
этган. Спектаклда воқеалар макон ва за-
мон танламайди, асосий эътибор катар-
сиснинг юз беришига қаратилган. Бироқ 

“Ҳаёт формуласи” (“Даҳо”) спектакли ва “Пуанкарэ” бадиий фильми ҳақида мулоҳазалар

БИР АСАРНИНГ ИККИ ТАЛҚИНИ

Қорақалпоқлар бугунги кунда ёзувчи Узоқбой 
Пиржонов ва унинг турмуш ўртоғи, шоира Ширин Хол-
муродовани “Қўш хазина” деб аташлари ҳам ана шу 
муқаддас илдизлардан келиб чиққан. “Замонавий қо-
рақалпоқ шеъриятининг Зулфияси” дея эъзозланади-
ган Ширин Холмуродова ва унинг салафлари Қарашаш 
ойим, Суйинбека ойим, Сариша ойим, Жупар она, Сай-
ман хоним, Ақдаме, Олтин қиз, Оралхан, Гулкоз каби 
зукко хотин-қизларнинг фазилатларини бугунги кунда 
бу эл ёшлари қиёфасида ҳам кузатиш қийин эмас.

Ширин опа истеъдодли ёзувчи Узоқбой ака билан 
мазмунли ҳаёт кечирди. Уларга барчанинг ҳаваси келар-
ди. Улардан бири наср биёбонларида заҳмат чекса, ик-
кинчиси назм булоқларидан ўз халқини баҳраманд этди. 

Узоқбой оға ўз ишининг устаси, ҳақиқий ёзувчи 
эди. Бу гапни нега урғулаб айтяпман? Негаки, ижод-
кор Шахс сифатида шаклланмаса, фақат ёзишнинг 
ўзи билан ўз халқига маънавий бойлик ҳадя эта ол-
майди.Ширин опа бир шеърида лутф этганидек:

Қуёш бор дунёда, меҳр бор демак,

Шуъла сочиб турсин инсон чеҳраси,

Одамга ҳар қачон ҳалоллик керак,

Покликдан яшнасин она Ер юзи.

Айтишларича, мустабид шўро даврида, ўтган 
асрнинг етмишинчи йилларида Узоқбой Пиржоновни 
Қорақалпоғистон АССР Марказий қўмитаси биринчи 
котиби ҳузурига чорлаб, унинг асарларида совет ки-
шиларининг фидойи образлари, замон қаҳрамонлари 
учрамаслигидан ёзғиради. Узоқбой оға, бир жиҳатдан, 
шундай катта одам китобларини ўқиётганидан қувон-
са, иккинчи жиҳатдан, томдан тараша тушгандек унинг 
ғалати иддаосидан ажаб ланиб кифтини қисади. 

Қисқа суҳбат давомида буни пайқаб қолган Узоқ-
бой оға индамай ўрнидан туради-да, хайр-маъзурни 
ҳам насия қилганча чиқиб кетади. Бу ҳодисадан ха-
бар топган ҳамкасблари “элчига ўлим йўқ” қабилида 
унинг дарвозасини тақиллатиб боришади. “Катта 
ёзувчисиз, оға, қаранг, сиздан пастларнинг ҳам пи-
чоғи мой устида – егани олдида, емагани ортида, 
каттаконнинг бир оғиз сўзи... Ҳа деб қўя қолинг эди”. 
Бу бежиз эмасди – уни йўлга солишолмаса, ташки-
лотлари шаънига гап тегади. Аммо Узоқбой ака ўз 
Шахсини сақлаб қолади.

Узоқбой Пиржоновнинг ўтган аср олтмишинчи 
йилларида ёзилган муҳаббат мавзусидаги “Оқтол 
остидаги оқшом” деган гўзал қиссасида “замо-
насозлик” руҳида бир эпизод бор. Аммо унда ҳам 
адибнинг ўзини холис тутишига тасанно айтасиз. 
“Машина клуб олдига келиб тўхтади. Биз сакраб 
тушдик. Шовқин-сурон билан клубга кириб бордик. 
Ичкаридагилар сукут сақлаб ўтиришарди. Тўрда 
устига чарм қопланган стол атрофида колхоз кат-
таконлари жой олишган. Колхозимиз раиси эса 
уларнинг ўртасида пешонасида тушиб қолган сочла-
рининг ялтиллаб турган ўрнини сийпалаб ўтирарди. 
Чамаси марказдан келган бўлса керак, столнинг бир 
томонида юз суяклари туртиб чиқиб турган қора тан-
ли новча киши Америка империализмининг Корея 
халқ демократик республикаси билан икки йилдан 
буён урушиб келаётганини вирди забон қиларди. 
Клуб ичкарисида озодалик ҳукмрон эди. Бошлиқлар 
ўтирган стол ортида, қизил нақшли катта парда ту-
тилган. У вақти-вақти билан қимирлаб туради. Икки 
кўзим саҳнада.

“...Яшасин бутун дунё халқларининг дўстлиги! 
Яшасин тинчлик!”.

Маърузадан сўнг воизни олқишлаб чалинган 
қарсаклар клубни гумбирлатиб юборгудек бўлди. 
Шундан сўнг қизил мато тўшалган столни икки йигит 
чаққонлик билан кўтариб саҳнанинг бир четига олиб 
бориб қўйишди. Одамлар безовталана бошладилар. 
Парда ортидан сатанг кийинган бир киши “шип” этиб 
чиқди-да, “Тенгини топган қиз” спектакли намойиш 
қилинишини эълон қилиб, ролларни ижро қилув-
чилар рўйхатини ўқиб берди. Яна гумбир-гумбир 
қарсак лар янгради. Ҳамма хурсанд бўлиб кетди”.

Бу адабий лавҳа ҳақиқий тарих. “Одамлар  тарқаб 
кетишгач, ёлғиз кетаётган Алмагулнинг ортидан етиб 
бордим, – давом этади у. – У хафаҳол эди.

– Ўйин сенга ёқмадими? – дедим унга яқин юриб. 
– Менга ўйин эмас, ҳақиқат керак!”.
Сўнгги хулоса жуда муҳим. Ёзувчи ўзини хо-

лис тутган ҳолда, ўз асари орқали ундан фидойи 
одамлар, замон қаҳрамонларини иддао қилган 
муштумзўрларга жавоб йўллайди: “Менга ўйин 
эмас, ҳақиқат керак!”.

Ёзувчи шунақа бўлади. Орадан йиллар ўтиб ҳам 
унинг ҳақ сўзи олмосдек ярқираб туради. Тўғри, 
ёв қочса ботир кўпаяр, деганларидек бугунги кун-
да уларнинг гўрига ғишт қалаётганлару ўзларини 
қаҳрамон кўрсатиб асар ёзаётганлар сон-саноқсиз. 
Аммо уларнинг барчасини йиғиштириб келинганда 
ҳам Узоқбой оғанинг бошида мустабидликнинг қи-
личи ўйнаб турган чоғида “Менга ўйин эмас, ҳақиқат 
керак!”, деган хитоби олдида арзимас бўлиб қола-
веради.

Узоқбой Пиржонов кўзга ташланмай, деярли 
узлатнишинликда ҳаёт кечирган эса-да, қорақалпоқ 
адабиётида ҳақиқий заҳматкаш бўлиб тер тўккан. 
1937 йил 18 август куни Қорақалпоғистон Респуб-
ликаси Бўзатов тумани “Хўжа” овулида таваллуд 
топ ган Узоқбой Пиржонов “Амударё” журналида 
назм, наср бўлими бошлиғи, “Қорақалпоғистон” 
нашриёти ва Қорақалпоғистон телерадиокомпания-
сида масъул муҳаррир лавозимларида фаолият 
юритган. Ёзувчининг “Муҳаб бат қўшиғи”, “Сурат”, 
“Унда баҳор эди”, “Кузги япроқлар”, “Қорда қолган 
излар”, “Қизил кандирнинг гуллари”, “Оқтол ости-
даги оқшом” номли шеърий ва насрий китоблари 
нашр этилган. Узоқбой Пиржонов Чингиз Айтматов-
нинг деярли барча асарларини, шунингдек, Кришан 
Чандр, Станислав Ежи Лец, Михаил Булгаков, Ми-
хаил Зошенко, Григорий Бакланов, Юрий Леонтьев 
асарларини ҳамда “Шажараи турк”, “Амир Темур 
тузуклари” тарихий китобларини қорақалпоқ ти-
лига таржима қилган. Истеъдодли шоира Ширин 
Холмуродова билан ҳамнафас яшаб, биргаликда 
ижод қилдилар. Ёзган асарларини биринчи бўлиб 
бир-бирларига ўқиб беришган, доимо адабиёт ва 
ижод мавзусида қизғин суҳбатлашишган. Қорақал-
поқ зиёлилари орасида улар каби ҳамнафас ижод 
қилган, истеъдодли ёзувчи ва шоир оиласи деярли 
йўқ. Айнан шунинг учун ҳам уларни ҳалқ Зулфия ва 
Ҳамид Олимжон, Саид Аҳмад ва Саи да Зуннунова, 
Николай Гумилёв ва Анна Ахматовага қиёслашади. 
Сўнг ги йилларда Узоқбой Пиржонов ўғиллари ва 
неваралари билан Чимбойдаги Оролбой овулида 
яшаган ва оламдан ўтганида ўша қишлоқдаги Буй-
дали қабристонига дафн этилган. Шоир 2020 йил 4 
январь куни, 84 ёшида вафот этган.

“Болам, бизнинг ота-боболаримиз макон тут-
ган бу ўлка сенинг, бизнинг еримиз – она Ватани-
миз... Мана бу улкан уммон – сизнинг денгизингиз. 
ота-боболаримиз шу денгиздан балиқ овлаб, қа-
миш тўқиб кун кечирган, деган эдим бир пайтлари. 
Энди ўйлайман: болаларимиз ўз фарзандларига 
нима дер экан? “Бизнинг оталаримиз ва бобола-
римиздан қолган денгизимизни кимларнингдир 
меҳрсизлиги, шуҳратпарастлиги қуритди, аттанг, 
дермикан?”.

Ширин Холмуродова бу сўзларни ёзиб, Узоқбой 
оғага ўқиб берганида, у таассуф билан бош чай-
қаб, такрорлаган бўлса ажабмас: “Бизга ўйин эмас, 
ҳақиқат керак!”.

Шойим БЎТАЕВ

экран санъатининг имкониятлари кенглиги 
сабаб Музаффар Эркинов замон ва макон-
дан ташқари қиёфага ҳам алоҳида аҳамият 

қаратган. Кинорежиссёр актёрлар ансамб-
лига жиддий ёндашган. Ҳар бир образнинг 
ташқи қиёфасидан тортиб, характер жиҳат-
дан мослигини ҳам чамалагани яққол кўри-
нади. Бош қаҳрамоннинг ёшлик даврига 
Самиддин Лутфуллаевни танлаб адашма-
ганини кўрамиз. Чунки олимнинг шакл- 
шамойилидан тортиб, ички оламининг 
нигоҳларда акс этишини айнан шу актёр-
да муваффақиятли акс этгани спектакл да 
таж рибадан ўтгани ҳисобга олинган. 

Спектаклда қийинчиликларга қарамай 
курашаётган олимнинг қатъияти, оз бўл-
са-да, кўринади. Бироқ фильмдаги олим 
хокисор, мулойим, кўнувчи ва кўникувчан 
инсон. Буни томошабин тақдир оқимига 
ўзини қўйиб бериши, қисиниб-қимтиниб, 
киприклари пирпираб туришидан зумда 
англайди. Олимнинг ёши катталик дав-
рини Ғайбулла Жуманов гавдалантирган 
бўлиб, режиссёр хокисор ёш олимни ёши 
катта эмоцияли олимга айлантирган. Бу 
ҳолат қайсидир маънода ўзини оқлайди 
ҳам. Чунки умр бўйи тирикчилик ва рўзғор 
ташвишлари билан ўралашиб, ўзи истаган 
илм билан шуғулланолмаган инсоннинг 
ички ҳаяжонлари бўртиб чиқишини кўр-
сатмоқчи бўлган, назаримизда. Режиссёр 
олимнинг қайнонаси образини яратган 
Дилором Каримова ва шифокор образи-
ни яратган Муҳаммадали Абдуқундузовни 

ўзгача ракурсда кўрсатиш орқали уларнинг 
кўпқиррали актёр эканини исботлаб бер-
ган. Бир сўз билан айтганда, режиссёр тан-
ланган барча “пластилин”лардан ўзи иста-
ган образни ясашнинг уддасидан чиққан. 
Фильм воқелари 1983 йилдан 2003 йиллар 
орасида содир бўлар экан, ҳақиқий илм 
эгаларининг қай даражада хор бўлаётгани, 
ўзларини зиёлилар деб атайдиган қатлам 
ичидаги ноҳақликлар ва кўзбўямачилик-
лар ҳаққоний тарзда ёритилади. Кундалик 
икир-чикирлар, тўй, маросим каби тад-
бирлар, ҳаддидан ошган орзу-ҳаваслар 
асосий мақсад йўлида тўғаноқ бўлиши 
кўрсатиб берилади. Фильм якунига етга-
ни сари томошабин олимнинг “тараққиёт 
спиралсимон, тарих такрорланади”, деган 
сўзлари ҳақида ўйлай бошлайди. Ҳаётдаги 
ноҳақликлардан ҳолдан тойган, турмуш-
нинг муштлари остида эзилган, вақтида 
маррага етиб келишга улгурмаган, “Худо-
йим, мени йигирма йил ортга қайтар”, дея 
уввос тортаётган олимга қўшилиб изтироб 
чекади. Беихтиёр изига қарамасдан ке-
таётган Аҳмаджоннинг изидан югургиси, 
уни тўхтатгиси, олимга ёрдам беришга кўн-
диргиси келади. Сўнгра ҳикоя муаллифи 
истаганидек, ўз устида тафтиш ўтказишни 
бош лаб юборади. Агар шу тафтиш бошлан-
са, демакки, фильм ижодкорлари олдила-
рига қўйган мақсадларига эришибди. 

Бир сўз билан айтганда, “Пуанкарэ” ҳи-
кояси кейинги йилларда яратилган, ўқув-
чилар қалбидан жой олган энг яхши асар-
лардан бири ҳисобланади. Асарнинг икки 
талқини эса бугун ва келажак учун долзарб 
бўлган масалаларни яна бир бор томоша-
бинга эслатиб қўяди, деган умиддамиз. 

Гўзалой МАТЁҚУБОВА

Таниқли ёзувчи Абдуқаюм Йўлдош қаламига мансуб “Пуанкарэ” 

асари 2012 йилда ўқувчилар ҳукмига ҳавола этилгач, нафақат китоб-

хонлар, балки адабиётшунослар, ёзувчилар, ҳатто санъат аҳли ҳам ўз 

фикрларини матбуот орқали билдира бошлади. Бунга эса асарнинг 

мулоҳазага чорлаши, ўзини зиёли санаган ҳар бир инсоннинг юзига 

ойна тутиб бериши сабаб бўлди. Адабиётшунос Саъдулла Қуронов асар 

ҳақида “Адиб “Пуанкарэ” ҳикояси воситасида асли бу дунёнинг ўзи ул-

кан гипотезани текшириб кўриш учун қўйилган теорема, унда ҳар бири-

миз ўша теоремага ечим излаётган “математик” эканлигимизни уқти-

раётгандай бўлади”, деб ёзади. Бундай фикр ҳикояни мутолаа қилган, 

ҳаётга тийрак кўз билан боқувчи ҳар бир ўқувчининг хаёлига турли 

шаклларда келган бўлиши шубҳасиз. Чунки асар мутолаасидан сўнг 

ўзингизга яна бир қур назар ташлашга, ҳаракатларингиз, туйғуларин-

гиз, мақсадларингиз, ўй-хаёлларингизни тафтиш қилишга киришасиз. 

Ҳайратларингизни яширолмайсиз. Ўзгаларга ҳам бу ҳайратларингиз 

юқишини истаб қоласиз. 

«МЕНГА ЎЙИН ЭМАС, ҲАҚИҚАТ КЕРАК!»

ХОТИРА

Қорақалпоқ юртида чинакам маънавий хазиналар Қўйқирилганқалъа, Ойбўғир 

ва Бурлиқалъа шаҳарлари харобаларини қазиш вақтида топилган қадимги ёзма ёд-

горликларда, Қўйқирилганқалъа ва Оқшохонқалъадаги қадимий тасвирий санъат ва 

ҳайкалтарошлик намуналарида бўй кўрсатади. Милоддан аввалги даврларда ҳам бу 

ўлкада риёзиёт, ҳандаса соҳалари кенг  ривожлангани ва ҳарбий санъат юксак дара-

жага кўтарилгани мураккаб қурилмали қадимий қалъа шаҳарларнинг тархида намоён 

бўлади. Пахсали ва ғиштин деворлар, дарвозалар, кўчалар, тўғри ва айланма йўлаклар, 

ибодатхоналар, мураккаб иншоотлар, шинаклар, буржлар — такомиллашган меъморий 

ечимлар ҳосиласи ўлароқ қадимшуносларни ҳанузгача ҳайратга солиб келаётгани эса, 

бу хазиналар мангулигига ишора қилади. 

УСТОЗ БИЛАН 

УЧРАШУВ
Ўзбекистон композиторлари ва бас-

такорлари уюшмасида санъатшунослик 
фанлари номзоди, профессор Соибжон 
Бегматов билан учрашув бўлиб ўтди. 
Учрашувни очиб берган Уюшма раиси 
Рустам Абдуллаев кўп лаб талабаларга 
устозлик қилган мусиқашунос олимнинг 
фаолиятига қисқача тўхталиб ўтаркан, 
жумладан, шундай деди: “Дунё олим-
ларининг ҳаммасини юз фоиз деб оли-
надиган бўлса, уларнинг бир фоизигина 
фан ва адабиётни ривожлантиришга том 
маънода ҳисса қўшар экан. 

Назаримда, устоз олим Соибжон 
Бегматов ана шу бир фоиз таркибида 
туришга лойиқ инсон”. Шундан сўнг 
сўзга чиққан Ўзбек миллий мусиқа санъ-
ати институти ўқув ишлари проректори 
Азизжон Зокиров, шу институт кафедра 
мудири Шоҳидахон Берканова Ўзбекис-
тон давлат консерваторияси кафедра 
мудири Саида Қосимхўжаева, консер-
ватория профессори Ирода Ғаниева, 
устознинг шогирдлари – Ўзбекис тонда 
хизмат кўрсатган артист Нодира Пир-
матова, доцент Набижон Қодиров, Маъ-
руфжон Халилов, Орифжон Эргашев ва 
бошқалар С.Бегматовнинг миллий му-
сиқа санъати ривожига қўшган ҳиссаси 
ҳақида гапирдилар.

Тадбир давомида Хушнуд Солижо-
нов, Абдулазиз Мухторов, Зиёҳиддин 
Муллажонов, Моҳичеҳра Шомуродова, 
Фарангиз Маҳмудова ва бошқа хонанда-
лар ижросида янграган мумтоз наволар, 
миллий ашулалар тадбир иштирокчила-
рига хуш кайфият бахш этди. Учрашувда 
сўзга чиққан Соибжон Бегматов тадбир 
қатнашчиларига юртимизнинг атоқли 
хонанда ва созандалари ҳақида сўзлаб 
берди. 

Ўз ахборотимиз



БУ БЎСТОН САҲНИДА...6 2022-yil 7-oktabr / № 36 (4695)2022-yil 7-oktabr / № 36 (4695) O‘ZBEKISTON ADABIYOTI VA SAN’ATIO‘ZBEKISTON ADABIYOTI VA SAN’ATI

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз: Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 869. Буюртма Г - 1044.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУР

“Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

қайтарилмайди. Муаллифлар фикри таҳририят нуқтаи назаридан фарқланиши мумкин.

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Қандайдир, етти-саккиз ойлар илгари 
бир танишим сўраб қолди:

– Нега кўзойнак тақмайсан? 
– Ҳа, менга нима кераги бор?
– Сенинг ёшингдаги одам кўзойнаксиз 

бўлмаслиги керак. Агар ҳозир тақмасанг, 
кўзни бутунлай ишдан чиқаришинг мумкин. 

Танишим кетди. Кўз олдим қоронғилаш-
ди. Мен яқиндагини ҳам, узоқдагини ҳам 
ажратолмай қолдим.

Сочларим тўкилиб, пешонам очили-
шини яширинча орзу қилиб юрардим. Яна 
кўзойнак тақишни ҳам. Мен буни зиёлилик 
белгиси деб ҳисоблардим. Агар қассоб ёр-
дамчисининг пешонаси устидаги сочлари 
тўкилиб, яна унга кўзойнак тақиб қўйилса, 
университет доцентининг ўзи бўлади-қола-
ди. Аммо менинг бу орзуларим ушалмади. 
Ҳеч йўғи бурунга кўзойнак қўндириб олсам, 
одамлар “Ана олим!” дейишар. Мен ши-
фокорга бордим. Текширувлардан кейин у 
деди: 

– Сиз узоқни яхши кўрмайсиз. Бир бу-
тун юздан етмиш бешлик кўзойнак тақи-
шингиз керак. 

Мен тавсия бўйича кўзойнак сотиб ол-
дим. Уни тақишим биланоқ бошим айланди, 
кўнглим айниди, кечирасизу, ҳатто қусдим. 
Кўнглимни ағдар-тўнтар қилди. Кўзойнакни 
олганимда эса, ҳеч нарсани кўрмай қолдим. 
Кўзойнакда кўрсам ҳам кўнглим айнияпти. 
Кўргиликнинг ўзи! 

Бир танишимнинг менга раҳми келди. 
– Сенга бир яхши шифокор тавсия қи-

ламан. Шунга учраб кўр, – деди у.
Шифокор олдин мени, кейин кўзойнак-

ни кўздан кечирди.
– Қайси аҳмоқ сизга бу кўзойнакни ёзиб 

берди? Сизда узоқни яхши кўролмаслик 
йўқ-ку! 

– Ҳўш, менда нима экан?
– Яқинни кўролмаслик. Икки диоприяли 

кўзойнак тақинг!
Янги кўзойнакка буюртма бердим. Бу 

кўзойнакда бошим айланмади, кўнглим ҳам 
айнимади. Бироқ нуқул кўзим ёшланади. 
Мен узлуксиз йиғлайман. Ёшланавергани-
дан кўзларим доим қизаради. Кўнглимни 
тушунарсиз ғашлик эгаллади. Бу кўзойнак 
фақат мотам маросимига ярайди.

Яқин дўстим менга ачинди:
– Бунақада кўр бўлиб қоласан. Давлат 

шифохонасига бор. Хусусий ши-
фокоринг қаерда-ю, йирик давлат 
касалхонасининг шифокори қаер-
да! Бундан ташқари, у ерда кўз 
касалликлари бўйича профессор 
қабул қилади.

Ҳа, давлат шифохонаси – 
бутунлай бошқачада. Яп-янги 
жиҳозлар ярқираб кўзни олади. 
Профессор мени текширди. Мен 
унга кўргуликларим ҳақида сўз-
ладим: 

– Бири – яқинни кўролмас-
лик, бошқаси узоқни кўролмаслик, дейди.

– Эҳ, бефаросатлар! Сизда яқинни 
кўролмаслик ҳам, узоқни кўролмаслик ҳам 
йўқ. Сиз астигматизм – кўзнинг хиралаши-
шидан азият чекяпсиз.

Профессорнинг тавсияси бўйича янги 
кўзойнак буюртма қилдим. У вақтида кел-
ди. Энди мен ҳамма нарсани яхши кўра 
бош ладим. Фақат бир нарса мени ташвиш-
га солди: дунё мендан узоқлашиб кетди! 
Ўзим ўттиз йилдан буён яшаётган хонанинг 
деворлари ўттиз метр нари сурилгандай. 
Танишимнинг қўлини сиқмоқчи бўлсам 
етолмайман, нимадир ёзмоқчи бўлсам – 
қоғоз қўлимнинг остида эмас, икки метр на-

рида туради. Нарсалар менга дурбинни тес-
кари қилиб қарагандай кўринади. Уларнинг 
ўлчамлари кичрайган, одамлар бўлса ясмиқ-
нинг донидай бўлиб қолди... Энг ёмони овқат 
еб бўлмаяпти. Столга ўтираман – ликопча 
мендан йигирма метр нарида, бурним қай-
ноқ шўрвага тушади, титраб-қақшаб ўзимдан 
икки метр наридаги косага қошиқ солишга 
уринаман Ейишни, ичишни, ҳаракатланишни 
тўхтатдим. Мени етаклаб Америкада таҳсил 

олган бошқа бир шифокорга олиб 
боришди. У ҳақда кўрсичқонга бўри-
нинг кўзини қўйган, деган гаплар 

юради. Атрофлича текширувдан кейин у 
деди:

– Қанақа... сизга ким бу кўзойнакни 
ёзди?! Э-э, аҳмоқ! Нодон шифокор! Агар сиз 
прокуратурага шикоят қилсангиз, унинг дип-
ломини олиб қўйишади.

– Майли, мен эмас, Оллоҳ жазосини бер-
син! – дедим.

Янги кўзойнак сотиб олдим. Энди кўзла-
римга ҳамма нарса иккита бўлиб кўрина бош-
лади. Етти кишилик оиламиз ўн тўрт киши-
га кўпайди... Илгари мен ҳар бир одамнинг 
иккинчиси ҳам борлигини пайқамас эканман. 
Ахир одамлар бир-бирига шунчалик ўхшаши 
мумкинми? Менда ақлга сиғмайдиган ни-

мадир бўлди. Ўзимнинг 
оёқларимга қарайман 
ва тўртта пойабзални 
кўраман. Бир қўлимда 
ўнта бармоқ!

Бошқа шифокорга 
бордим. У Германияда 
ўқиган. 

– Қайси... ким буюрди сизга бу 
кўзойнакни? 

– Ҳа, нима бўпти? 
– Нима бўпти деганингиз нимаси? 

Нотўғри!
Бир кўзимда яқинни, 

иккинчисида узоқни кўрол-
маслик бор эмиш. Янги ши-
фокор ёзиб берган кўзойнак 
билан ёруғлик ва қоронғу-
ликни ажратолмай қолдим. 
Атроф зим-зиё! 

– Қайси... сизга бу кўзой-
накни ёзди?! Кўриш қобили-

ятингиз меъёрида-ку! – қичқирди бу гал 
учрашган шифокорим.

– Аммо мен ҳеч нарсани кўрмаяпман. 
Қоронғуликка тушиб қолдим!

– Сизда шабкўрлик бор. Ҳаммаси 
шундан!

Ҳапдорилар, уколлар ва яна янги кў-
зойнак... 

Энди узоқдаги нарсалар бостириб 
кела бошлади. Қирғоқдаги кемага чиқмоқ-
чи бўлиб денгизга қадам қўйибман. Кема 
ҳали қирғоққа етиб келмаган экан, менга 
олдимда тургандай кўринди. Шаҳарда 
мен учрамаган шифокор қолмади. Агар 
бири ўнг кўзингиз яқинни, чап кўзингиз 
узоқни кўрмас экан деса, бошқаси теска-
рисини тасдиқлайди. Биттаси астигма-
тизм деса, бошқаси каторакта дейди. 

Менда которакта борлигини 
топган шифокор ёзиб берган 
кўзойнакда ҳамма нарсани 
яшил рангда кўрдим. Менда 
далтониклик – ранг-тусни 

ажратолмасликни аниқлашди.
Мен нарсаларни олдидан, 

ёнидан, узоқдан, яқиндан, жуфт-
лашган ҳолда, ҳар хил рангларда кўраман. 

Оёғим остидаги йўл қирқ-эллик сантиме-
трга ўпирилиб тушгандай ва мен зиналар 
бўйлаб бораётганга ўхшайман. Туядай катта 
қадам ташлайман. Негадир кўприк бўйлаб 
борардим. Зинапоялар менга бир метрча 
пастда бўлиб кўринди ва пастга қулдим. 
Кўзойнагим тушиб кетди. Мен ҳеч нарсани 
фарқлолмай қолдим. Ҳаммаёқ ғира-шир. 
Туришимга ёрдамлашишди. 

– Кўзойнагим қаерда? – сўрадим мен.
Уни топишди, менга беришди, тақдим. 

Э-э, Худо! Мен қачон шундай тиник кўрга-
нимни эслолмасдим! Ҳаммаси ўз ўрнида, 
аниқ, тиниқ, гўзал. Бу бировнинг кўзойнаги 
эмасми? Йўқ, ўзимники: салмоқли, қора, 
шохли. Қувончимни ифодалолмайман. 
Бўлди энди, шу ондан кўз шифокорига қа-
дам босмайман! Мен газетадаги энг кичик 
ҳарфларни, денгиздаги кеманинг ёзувини 
ҳам аниқ кўряпман. Ана шундай қувонч би-
лан уйга келдим. 

– Кўзойнагингга нима қилди? – сўради 
хотиним.

– Ҳа нима бўпти?
Мен кўзойнакни олдим. Бармоқларим 

гардишнинг ичидан ўтди. Йиқилганимда 
шишалари тушиб қолган экан.

Ўша кундан буён кўриш қобилиятим 
аъло даражада.

Рус тилидан Ҳабиб СИДДИҚ таржимаси.

КЎЗОЙНАК 

ҲАЖВИЯ

Азиз НЕСИН

ЁШЛАР ОВОЗИ

САРОБ
Ишққа парда тортган дунё эдими?
Борми уни ёриб, учратган ишқин?
Худойим, менга бир илоҳий куч бер,
Севгим даргоҳингга бехато етсин.

Чеки йўқ йўлларнинг йўловчисидек,
Ширин хотималар кутганим бекор.
Исмингсиз сўзбоши олган ҳар куним,
Бахтсиз бахтлар билан 

кўришар дийдор.

Ечимсиз тугунлар аро қолган сир,
Ёлғончи ростларда қолдирма хароб.
Худойим, Ўзингсиз йўлларнинг барин
Банданг учун фақат айлагин сароб.

ДАЪВАТ
Сепкилли ёрини кузатганча жим,
Бағри қонга тўлиб ётар она Ер.
Мусаффо ҳисларни сипқорар оқшом
Ва кўнгилга тутар – жоми тўла шеър.

Тасалли излайди бу кўзлар, бу қалб,
Тасалли бермоққа диллар йўқ, тиллар.
Мен ҳамон яшайман ойга тикилиб,
Мен ҳамон яшайман, 

ортимда йиллар...

Садолар, нидолар ўрлар осмонни,
Сен ҳамон уйқуда, тушдасан, Инсон.
Сени Ватан эмас, уйғотгин уни,
Рўёлардан қочгин. Абадий уйғон!

* * *
Мен анча чарчадим. Дунёнинг 
Бағрига сиғмайин кетдим-о.
Ўзимни ҳадя эт, Худойим!
Ҳаддимнинг сўнгига етдим-о.

Шеър, дедим. 
Тилларим кишанбанд.

Сен, дедим. Илоҳий тандаман.
Умрга кимўзар ўйнабон,
Соямга ютқазган бандаман.

...
Чиздирар соғинчнинг расмини,
Юракнинг амри-ла ҳиссиёт.
Ғурурни ўлдириб, қўли қон 
Ва хурсанд хаёлот.

Осмоннинг юзини ўпажак
Сен англаб етмаган ҳисларим.
Оҳ, ҳаёт, излама, топмайсан
Руҳимнинг изларин. 

Охирги нуқтани қўймоқни
Сўрадим, ёлвордим, бу – табиий.
Сен бўлса жилмайиб, қўйдинг-ку
нуқтани давомий...

* * *
Тонгларга додлайди 

намиққан дийдор,
Чак-чак... чакки отиб кетди сукунат!
Гулламоқчи бўлар, унмоқчи бўлар,
Гулларнинг япроғи остидаги бахт!

Борлиқнинг жарига солмасдан қулоқ,
Ишқнома йўллайман ёмғир тилида.
Энди сендан жавоб 

кутмайман, йўқ-йўқ,
Энди урар юрак ҳақнинг йўлида!

Чак-чак...
          Чакки отиб кетди сукунат...

Зулҳаё МИНГБОЕВА,

Ҳалима Худойбердиева 

номидаги ижод мактаби 

ўқувчиси

“Ўзбекистон адабиёти ва санъати” газетасига 
2023 йил учун обуна давом этмоқда.

– Мумтоз ва замонавий адабиётимизнинг энг сара намуналари, назмий ва насрий асарлар,  бадиий публицистикада 
акс этган давр нафаси билан ошно бўласиз;

– жаҳон адабиётидан энг яхши таржималар;
– адабиётшунос олимларнинг илмий-таҳлилий мақолалари;
– юртимиз ва жаҳон санъати янгиликлари, санъат ва маданият тадбирлари ҳақида таҳлилий мақолалар;
– Ижод мактабларида кўз очаётган булоқлар – ёш истеъдод эгаларининг энг сара машқлари билан йил давомида 

танишиб борасиз. 
Обуна Республика “Матбуот тарқатувчи” акциядорлик жамиятининг вилоят ва туман бўлимлари, “Ўзбекистон поч-

таси” акциядорлик жамиятининг вилоят ва туман бўлимлари, шунингдек, жамоатчи матбуот тарқатувчилар томони-
дан расмийлаштирилади. 

Тошкент шаҳрида матбуот тарқатиш дўконлари орқали ёки таҳририятнинг ўзида обуна бўлишингиз ҳам мумкин. 

Нашр кўрсаткичи: 

Якка шахслар учун - 222.

Ташкилотлар учун - 223.

ÎÁÓÍÀ – 2023ÎÁÓÍÀ – 2023
Азиз газетхон!

Жавлон Умарбеков. Ҳосил (1965).

     КАПАЛАКЛАР

Учар бешта капалак,
Гулга қўнди учтаси.
Тўртта қўшилса яна,
Сананг, қанча ҳаммаси?

(5+3+4= 12)

      КИТОБХОНЛАР

Мадинахон бир кунда
Ўн бет китоб ўқийди.

Моҳинур эса ундан
Беш бет зиёд ўқийди.

Китоб бўлса юз бетли
Ким тез ўқиб бўлади,
Қизларнинг қай бириси
Зўр китобхон бўлади?

(Мадина 10 кунда, Моҳинур 
7 кунда китобни ўқиб чиқади)

         СОВҒА

Азизахон гулзордан
Ранг-баранг гуллар терди.
Синглиси Гулзодага 
Тўртдан бирини берди.

Йигирма дона бўлса
Азизанинг тергани,
Неча дона бўлади
Синглисига бергани?

(5 дона гул)

   ЎЙЛАНГАН СОН

Мен ўйладим икки сон,
Топ, бири жуфт, бири тоқ.
Иккисин кўпайтирсам,
Юз саксон бўлар, ўртоқ?

(4*45;  12*15; 20*9; 36*5; 60*3)
   

Замира МУҲАМАДИЕВА,

Миробод туманидаги 

154-мактаб ўқитувчиси

ÌÀÒÅÌÀÒÈÊ ØÅÚÐËÀÐ
БОЛАЛАР БЕКАТИ

Швед қироллик академиясининг 
2022 йилги адабиёт бўйича Нобель 
мукофотига 82 ёшли француз адиба-
си Анни Эрно сазовор бўлди. Бу ҳақда 
Нобель қўмитаси матбуот хизмати 
маълум қилган.  

Анни Эрно 1940 йил 1 сентябрда 
Лиллебонна шаҳрида туғилган. У йи-
гирмадан ортиқ роман муаллифи бў-
либ, илк романи "Les Armoires vides" 
“Бўш жавонлар” 1974 йили нашр 

этилган. “Ҳодиса”, “Аёл”, “Оддий 
эҳтирос”, “Ҳокимиятда”, “Йиллар”,  
“Ҳаётдаги ўрин” сингари китоблари 
Аннининг энг машҳур асарлари сира-
сидан.

Нобель қўмитасининг қайд эти-
шича, мукофот А. Эрнога унинг 
асарларида  камситилиш, рашк каби 
инсоний туйғулар, ўзининг чинакам 
“мен”ини англай билмаслик оқибат-
лари маҳорат билан тасвирлангани 
ҳамда тилининг содда ва аниқлиги 
учун берилган.

“Эрно ўз асарларида жамиятдаги 
жинсий ва синфий адолатсизликлар-
ни атрофлича, изчил таҳлил этади. 
Унинг ижод йўли узоқ ва машаққатли 
кечди”, дейилади қўмитанинг расмий 
сайтида.

АННИ ЭРНО – НОБЕЛЬ 
МУКОФОТИ СОҲИБИ

РАССОМ ИЖОД ХОНАСИДА


